
შესავალი
მოცემული დოკუმენტი წარმოადგენს თბილისის სახელმწიფო უნივერსიტეტის სტუდენტების აზრის გამოკითხვის თვისებრივი კომპონენტის ანგარიშს, რომელიც  მოამზადა ”ეისითი კვლევამ”  ”თბილისის სახელმწიფო უნივერსიტეტისთვის” 
1. რეკომენდაციები

უმაღლესი განათლების ბაზარზე თსუ-ს კონკურენტუნარიანობის გაზრდის მიზნით რეკომენდებულია:
· სწავლების დონის გაუმჯობესების და მონიტორინგის მექანიზმების დახვეწა
· შიდა საკომუნიკაციო სისტემების დახვეწა

· სასწავლო პროცესში სტუდენტებისთვის პროფესიული და პრაქტიკული ცოდნების გადაცემაზე ორიენტირება

· სწავლების პროცესში (განსაკუთრებით მაგისტრატურის ეტაპზე) სტუდენტებისთვის გარე პრაქტიკის გავლის (შესაბამისი პროფილის ორგანიზაციებში) შესაძლებლობის მიცემა

· ქართულ ენაზე სამეცნიერო ლიტერატურის შექმნა / მოძიებაზე ზრუნვა

· ბაკალავრიატის ეტაპზე ერთ ლექციაზე დასასწრები სტუდენტების რაოდენობის შემცირება / ლიმიტირება 

· ბრენდის შიდა პოზიციონირებისას ისეთი მახასიათებლების გაძლიერებაზე ზრუნვა, როგორიცაა განვითარებაზე და სწავლების თანამედროვე მოთხოვნებზე ოირენტირებული, რეალობის ადეკვატური, შრომის ბაზრის არსებულ და პოტენციურ მოთხოვნებზე ორიენტირებული, მოქნილი ადმინისტრაციული პროცედურების მქონე
2. დასკვნები და ძირითადი მიგნებები 

უმაღლესი სფეროს ზოგადი შეფასება:

უმაღლესი განათლების სფეროს შეფასებისას თსუ-ს სტუდენტებისთვის რეფორმის პროცესის განსაკუთრებული მიღწევა სფეროს კორუფციისგან განთავისუფლებაა, როგორც მისაღები გამოცდების, ასევე თავად უსდ-ში სწავლის დონეზე, რაც გამოცდების ჩატარების ფორმატის ცვლილების შედეგია. კვლევის მონაწილეთა აზრით, აბიტურიენტის და სტუდენტის ანონიმურობა საგამოცდო პროცესში მაქსიმალურად აზღვევს უმაღლესი განათლების სფეროს კორუფციული გარიგებებისგან. 
რეფორმის დადებით შედეგად მიიჩნევა ავტორიზაციის პროცესი და უსდ-ებს შორის კონკურენციის გამძაფრება. თსუ-ს სტუდენტთა შეფასებით, ერთის მხრივ, უსდ-ების მუდმივი მონიტორინგმა განათლების სახელისუფლებო უწყებების მხრიდან და მეორეს მხრივ, უმაღლესი განათლების სფეროში ძლიერი კერძო უსდ-ების გამოჩენამ გააძლიერა ქვეყანაში არსებული უსდ-ების მოტივაცია მუდმივად იზრუნონ როგორც სასწავლო პროცესის აკადემიური მხარის გაუმჯობესებაზე, ასევე ინფრასტრუქტურის და მატერიალურ-ტექნიკური ბაზის გაძლიერებაზე. 

უმაღლესი განათლების სფეროს ზოგადი შეფასებისას თსუ-ს სტუდენტთა სწავლების სამივე საფეხურის წარმომადგენლებისთვის პრობლემურ საკითხებს წარმოადგენს განათლების ბაზარზე არსებული კონკრეტული პრობლემები: 
· პრაქტიკული და პროფესიული ცოდნების დეფიციტი (ძირითადი აქცენტის სწავლების თეორიულ ნაწილზე)
· სასწავლო პროცესის ხარვეზები (ადმინისტრაციული გაუმართაობები, ადმინისტრაციული და აკადემიური კადრების ნაკლებება - ”200 სტუდენტი ერთ ლექციაზე”,  სტუდენტის პრობლემისადმი გულგრილი დამოკიდებულება, მნიშვნელოვანი ინფორმაციის არაოპერატიულად მიწოდება, სასწავლო ლიტერატურასთან დაკავშირებული პრობლემები - ქართულ ენაზე ნათარგმნი სამეცნიერო  /პროფესიული ლიტერატურის სიმწირე და ხშირ შემთხვევაში ნაკლებად ხარისხიანობა)
· მატერიალურ-ტექნიკური ბაზის პრობლემები 

უმაღლესი განათლების სფეროში არსებული პრობლემები პირდაპირ კავშირშია შრომის ბაზართან და დასაქმებასთან დაკავშირებულ პრობლემებთან. თსუ-ს სტუდენტების თვისებრივი კვლევის შედეგად ვლინდება, რომ უსდ-ს კურსდამთავრებულებს დასაქმებისას უმთავრესად პრობლემები ექმნებათ იმის გამო, რომ მათ აქვთ ნაკლები პროფესიული და პრაქტიკული ცოდნა და ძალიან უჭირთ ”პირველი სამსახურის” შოვნა. 
კვლევის შედეგებმა გამოავლინა, რომ თსუ-ს სტუდენტებს განსხვავებული დამოკიდებულებები აქვთ ქვეყანაში არსებული სახელმწიფო და კერძო უსდ-ების მიმართ. სახელმწიფო უსდ-ების კონკურენტული უპირატესობა კერძო სასწავლებლებთან შედარებით მათი ხელმისაწვდომობა (შედარებითი დაბალი გადასახადი), სტაბილურობა (არსებობის ხანგრძლივი ისტორია, მასშტაბურობა, დახურვის / გაუქმების  დაბალი რისკი), სასწავლო პროგრამების მრავალფეროვნება (განსაკუთრებით ფუნდამენტური მეცნიერებების კუთხით)  და საერთაშორისო ცნობადობაა. ხოლო კერძო უსდ-ების მიმართ არსებული აღქმები მეტყველებს, რომ მათ უპირატესობად ძირითადად პრაქტიკულ ცოდნის მიღებაზე ორიენტირებული სწავლება, შრომის ბაზრის მოთხოვნების გათვალისწინება და მათზე მორგება, უკეთესი მატერიალურ-ტექნიკური ბაზა, ადმინისტრაციული პროცესების მოქნილობა და სწავლების ხარისხის უფრო მკაცრი შიდა მონიტორინგის მექანიზმის არსებობაა, როგორც აკადემიური პერსონალის, ასევე სტუდენტების მიმართ. კერძო უსდ განიხილება, როგორც ჩვეულებრივი ბიზნესი, რომელიც მოგებაზეა ორიენტირებული და ცდილობს შექმნას კონკურენტუნარიანი პროდუქტი. ამიტომაც, ქვეყანაში არსებული კერძო უსდ-ები ძირითადად იმ სასწავლო მიმართულებებს და პროგრამებს სთავაზობენ სტუდენტებს, რაზეც დღევანდელ შრომის ბაზარზე მაღალი მოთხოვნა და ნაკლებად არიან ორიენტირებულნი ფუნდამენტური მეცნიერებების შემსწავლელ სასწავლო პროგრამებზე.  აღსანიშნავია, რომ კვლევაში მონაწილე სტუდენტები შემდეგნაირად აყენებდნენ საკითხს, მათ რომ ჰქონოდათ იმ თანხის გადახდის შესაძლებლობა, რაც კერძო უნივერსიტეტებში ღირს სასწავლო პროცესი და /ან იმ პროფესიის /ების დაუფლება ნდომოდათ, რა არჩევანსაც კერძო უსდ-ები სთავაზობენ, ჩააბარებდნენ კერძო უსდ-ში იმ მოტივით, რომ უფრო მეტ პროფესიულ და პრაქტიკულ ცოდნებს მიიღებდნენ და უფრო კონკურენტუნარიანი /მაღალანაზღაურებადი კადრები იქნებოდნენ დღევანდელ შრომის ბაზარზე.
თსუ-ს ძლიერი და სუსტი მხარეები

ძლიერი მხარეები:

· გამოცდილება, სტაბილურობა,

·  მდიდარი ტრადიციები, 

·  სასწავლო პროგრამების მრავალფეროვნება და მრავალპროფილურობა
· ძლიერი სკოლები კონკრეტული მიმართულებებით 

·  მაღალი კომპეტენციის მქონე აკადემიური პერსონალი
·  საერთაშორისო ცნობადობა
· სწავლების ღირებულების მსგავს საფასო კატეგორიის სასწავლებელბს შორის ყველაზე პრესტიჟული
სუსტი / დასახვეწი მხარეები

· პრაქტიკული ცოდნის მიღების ნაკლებობა, რაც ერთის მრხივ გამოწვეულია მატერიალურ - ტექნიკური ბაზის სიმწირით, ხოლო მეორეს მხრივ, სასწავლო პროგრამების ზედმეტად თეორიული ხასიათით

· სტუდენტების ჭარბი რაოდენობა / აკადემიური პერსონალის სიცმირე, არასაკმარისი მატერიალური რესურსი, რაც მოქმედებს სწავლების ხარისხზე - ერთ ლექციაზე (ძირითადად ბაკალავრიატის საფეხურზე) 150-200 სტუდენტის არსებობა ფაქტიურად შეუძლებელს ხდის სტუდენტის აკადემიურ  ჩართულობას სწავლების პროცესში
· ადმინისტრაციული პრობლემები - ადმინისტრაციული კადრების ნაკლებობა, ზოგიერთ შემთხვევაში არაკომპეტენტურობა, სტუდენტის პრობლემისადმი გულგრილობა, არაკოორდინირებული მუშაობა 

· მაგისტრატურის საფეხურზე:

· ბაკალავრიატში გავლილი მასალის დიდი დოზით არსებობა, რაც ხშირ შემთხვევაში გამოწვეულია ერთ ჯგუფში განსხვავებული საბაზისო ცოდნის მქონე მაგისტრანტების არსებობით

· დასაქმებული მაგისტრანტებისთვის სასწავლო პროცესის (ლექციების) შეთავსების სირთულე სამუშაოს გრაფიკთან

· ბაკალავრიატის მსგავსად პრაქტიკული ცოდნების დაუფლების ნაკლებობა

· დოქტურანტურის საფეხურზე:

· ზოგიერთ შემთხვევაში სადოქტორო პროგრამების რეალური შინაარსის იდენტიფიცირების სირთულე
· სწავლების განსხვავებული გადასახადი ფაკულტეტების მიხედვით, რაც დოქტორანტების უკმაყოფილებას იწვევს

სწავლების სამივე საფეხურის სტუდენტები თვლიან, რომ თსუ-ს ნაკლები კონტაქტები აქვთ  შრომის ბაზრის აქტორებთან. აკადემიურ პერსონალთან ურთიერთობა მათ მნიშვნელოვან სოციალურ კონტაქტებს სძენს და ხშირად, მათი ინფორმაციით,  თსუ-ს კურსდამთავრებულები სწორედ მათი პროფესორ-მასწავლებელბის პირადი რეკომენდაციით და /ან იმ კომპანიებში საქმდებიან, სადაც მათი პროფესორ - მასწავლებლებიმ პარალელურად მუშაობენ, მაგრამ მათ აქვთ ერთგვარი სოციალური დაკვეთა, რომ თსუ-ს, როგორც უსდ-ს ოფიციალურად ჰქონდეს ინტენსიური კომუნიკაცია შრომის ბაზრის აქტორებთან, რაც სტუდენტებს სწავლების პროცესშივე მისცემდა რეალურად პრაქტიკული კურსის გავლის შესაძლებლობას პარტნიორ ორგანიზაციებში და მათი მომზადების დონეს მნიშვნელოვნად გაზრდიდა.
თსუ-ს კონკურენტულ უპირატესობად თსუ-ს სტუდენტებს მისი  გამოცდილება, ტრადიციები და კვალიფიციური აკადემიური პერსონალი მიაჩნიათ. თსუ-ს არჩევისას ასევე მნიშვნელოვანი ფაქტორია ის, რომ თსუ არის პირველი ქართული უნივერსიტეტი. უნივერსიტეტისადმი ემოციური ლოიალობა მიუხედავად პირად გამოცდილებაში აღქმული თსუ-ს სუსტი მხარეებისა მაინც მნიშვნელოვან როლს თამაშობს სტუდენტთა განწყობებში და თსუ-ს ლიდერ უსდ-ად აღიქმება უმაღლესი განათლების ქართულ სივრცეში. უსდ-ების იმიჯის ანალიზისას გამოვლინდა, რომ ცალკეულ უსდ-ებს აქვთ კონკრეტული უპირატესობები საიმიჯო პარამეტრების დონეზე (მაგ. ილიას უნივერსიტეტი - განვითარებაზე ორიენტირებული, თანამედროვე, თავისუფალი უნივერსიტეტი - პრაქტიკულ სწავლებაზე ორიენტირებული, შრომის ბაზარზე კონკურენტუნარიანი პროდუქტის მწარმოებელი), მაგრამ თსუ თავისი ტრადიციების, სასწავლო პროგრამების და მიმართულებების მრავალფეროვნების და მრავალპროფილურობის, ყველაზე კვალიფიციური აკადემიური პერსონალის გამო ერთიანობაში სფეროს ლიდერად და  ბევრი მიმართულებით უალტერნატივო უსდ-ად პოზიციონირდება. ამ ეტაპზე, თსუ-ს პრიორიტეტი, მისი სტუდენტების ხედვით, სწავლების ხარისხის სტანდარტის დახვეწაა, რაც მოიცავს სწავლების პროცესში პრაქტიკული სამუშაოებისა და სწავლების თანამედროვე მეთოდებზე აქცენტირებას და ეფექტური შიდა სამუშაო გარემოს შექმნას როგორც აკადემიური პერსონალისთვის, ასევე სტუდენტებისთვის).  
3. კვლევის შედეგები 

3.1. უმაღლესი განათლების სფეროსთან დაკავშირებული ზოგადი დამოკიდებულებები
ჯგუფური დისკუსიების განმავლობაში ხდებოდა კვლევის მონაწილეთა მიერ უმაღლეს განათლების სფეროს და იქ მიმდინარე პროცესების ზოგადი შეფასება. რაციონალური მსჯელობებისას ერთმნიშვნელოვნად გამოიკვეთა, რომ თსუ-ს სტუდენტების ხედვით უმაღლესი განათლების სფეროში გამოკვეთილ წარმატებად სფეროს კორუფციისგან განთავისუფლება ითვლება, როგორც მისაღები გამოცდების, ასევე უსდ-ში სწავლების პროცესის დონეზე. კვლევის მონაწილეები ფაქტიურად ვერ იხსენებდნენ ვერცერთ შემთხვევას მათ გარშემო, როდესაც სტუდენტს რაიმე ტიპის კორუფციულ გარიგებაში მიეღოს მონაწილეობა. 
”ჩემი აზრით ქართულ განათლებაში წინ გადადგმული ნაბიჯია კორუფციის აღმოფხვრა იმიტომ, რომ ეროვნული გამოცდების შემდეგ ბოლო 5 წელია არ შემხვედრია ვინმე რაღაცაში ფულუ გადაეხადოს და ისე ჩარიცხულიყო”

[თსუ-ს სტუდენტი, ბაკალავრიატის I კურსი]

”ეროვნული გამოცდებშიც და შიდა გამოცდებშიც არ არის არანაირი ჩაწყობა, თუ იცი ჩააბარებ, თუ არ იცი, ვერ გადაიწერ”

[თსუ-ს სტუდენტი, ბაკალავრიატის III კურსი]

ასევე წინგადადგმულ ნაბიჯად ითველება ბოლო წლების განმავლობაში უმაღლესი განათლების სფეროში სწავლების დონის ამაღლება. თსუ-ს სტუდენტების მოსაზრებით, ქართულ უსდ-ებში ზოგადად სწავლების დონის ამაღლება, ერთის მხრივ, გამოიწვია სფეროში განხორციელებულმა რეფორმამ, ხოლო, მეორეს მხრივ, კონკურენტუნარიანი გარემოს ჩამოყალიბებამ, რაც უმაღლესი განათლების სფეროში ძლიერი / პრესტიჟული კერძო უსდ-ების გაჩენამ გამოიწვია. უმაღლესი განათლების ძლიერ მხარედ იქნა იდენტიფიცირებული უცხოეთის უსდ-ებთან გაცვლითი პროგრამების არსებობა და სტუდენტობის პერიოდში სწავლების გარკვეული პერიოდის საზღვარგარეთ გატარების შესაძლებლობა.
”წინ გადადგმული ნაბიჯია გაცვლითი პროგრამების დანერგვა, გაქვს შესაძლებლობა გაეცნო საზღვარგარეთ უნივერსიტეტებში როგორ მუშაობენ”

[თსუ-ს სტუდენტი, ბაკალავრიატის I კურსი]

”დადებითად ბოლო 2–3 წლის პერიოდში მომრავლებული გაცვლითი პროგრამებიც შეიძლება ჩაითალოს. თითქმის ყველა უნივერსიტეტს აქვს უცხოურ უნივერსიტეტებთან ურთიერთობა”

[თსუ-ს სტუდენტი, დოქტორანტი]
”კონკურენცია გაიზარდა და სწავლების დონემაც აიწია. ეს ძირითადად მგონია, რომ კერძო უმაღლესი სასწავლებლების ხარჯზე მოხდა. მათ დაიწყეს უკეთესი ინფრასტრუქტურის შეთავაზება, ასევე აქცენტები თანამედროვე სწავლების მეთოდებზე და სწავლების ზოგადმა დონემ აიწია”

[თსუ-ს სტუდენტი, ბაკალავრიატის III კურსი]

”რეფორმის შედეგია ალბათ ის, რომ ზოგადად სწავლების დონემ მოიმატა. თვითონ უსდ-ების შეფასების კრიეტრიუმები გამკაცრდა და თუ უმაღლესმა სასწავლებელმა ვერ დააკმაყოფილა ეს კრიტერიუმები, უბრალოდ ვერ გაივლის აკრედიტაციას და ეგ იქნება”

[თსუ-ს სტუდენტი, ბაკალავრიატის II კურსი]

უმაღლესი განათლების სფეროს შეფასებისას თსუ-ს სტუდენტები საუბრობდნენ სფეროს ნაკლოვან / დასახვეწ მხარეებზეც. ჯგუფური დისკუსიებისას გაირკვა, რომ რეფორმის პროცესმა და ახალი სტანდარდების დანერგვამ ე.წ. ”გვერდითი ეფექტებიც” გამოიწვია, რაც ძირითადად პროცესების ადმინისტრაციულ გაუმართაობაში გამოიხატება. 
”სტუდენტს აქვს საშუალება, რომ თავისი სურვილით აირჩიოს ცხრილი, ავტონომიურობა მეტია. აირჩიოს ლექტორი, სამუშაო ჯგუფი, მაგრამ სისტემა არ არის გამართული, არის ტექნიკური პრობლემები, თუნდაც, რომ უნდა დაიწყოს რეგისტრაცია 22–ში, იწყება 30–ში და არის ღამეების თენება, ასევე ტექნიკური ხარვეზია, რომ ნებისმიერ ლექტორს შეიძლება ჰყავდეს 10 ბავშვი, მაგრამ მერე რატომღაც გაიზრდება 20–მდე და გაზრდა ხდება არა ყველასთვის, არამედ კონკრეტული ადამიანების მოთხოვნით. ანუ ეს სისტემა სულ მთლად დახვეწილი არ არის, მაგრამ ზოგადად იდეა, რომ სტუდენტმა აღარ იგრძნოს თავი სკოლაში და გამოვიდეს სკოლიდან, თვითონ აირჩიოს ცხრილი –კარგია. ანუ რეფორმის კურსი მომწონს, მაგრამ განვითარების ფორმები არა”

[თსუ-ს სტუდენტი, ბაკალავრიატის IV კურსი]

“მაგრამ ეს სტანდარტები ჩემი აზრით არის ცოტა ქაოტური იმიტომ, რომ იმდენად ბევრი ახალი სტანდარტია, რომ თვითონ პერსონალმაც კი არ იცის ამ სტანდარტების შესახებ და თვითონ არ არიან დატრენინგებულები რა და როგორაა შიდა სტრუქტურაში” 

[თსუ-ს სტუდენტი, მაგისტრანტი]

უმაღლესი განათლების სფეროში არსებულ პრობლემებზე საუბრისას ასევე გამოიკვეთა, რომ კვლევის მონაწილეები თვლიან, რომ უსდ-ში სწავლების პროცესის დამახასიათეელი ნიშანია პრაქტიკული ცოდნის დეფიციტი. ძირითადი აქცენტი კეთდება სხვადასხვა თეორიების შესწავლაზე და შედეგად, უსდ-ს კურსდამთავრებული შრომის ბაზარზე პროფესიული და პრაქტიკული ცოდნის თვალსაზრისით ნაკლებად ეფექტურ პროდუქტად პოზიციონირდება, რის გამოც დამსაქმებლები უსდ-ს დიპლომზე მეტად კადრის აყვანისას მის შრომით გამოცდილებაზე ამახვილებენ ყრუადღებას. სფეროს ზოგად პრობლემად იდენტიფიცირდა უსდ-ების მატერიალურ-ტექნიკურ ბაზებთან და სასწავლო ლიტერატურასთან დაკავშირებული პრობლემები. თსუ-ს სტუდენტთა აზრით, ცალკეული გამონაკლისების გარდა (გამონაკლისებში ძირითადად იგულისხმება კერძო უმაღლესი სასწავლებლები) საქართველოში არსებული უსდ-ებს მწირი მატერიალურ-ტექნიკური ბაზები აქვთ, ასევე სირთულეს წარმოადგენს პროფესიული / სასწავლო ლიტერატურის მოპოვებაც. როგორც წესი, ღირებული სახელმძღვანელოები მხოლოდ უცხოურ ენაზეა ხელმისაწვდომი, ქართული თარგმანები კი ან საერთოდ არ არსებობს, ან ძალიან გვიან კეთდება და ან იმდენად განსხვავდება ორიგინალისგან თარგმანის უხარისხობის გამო, რომ მისი გამოყენება საერთოდ რეკომენდებული არ არის. 
“ძალიან ბევრ დროს უთმობენ თეორიების სწავლებაში და როდესაც სამუშაოს დაწყებაზე მიდგება საქმე, დამსაქმებელი იმით ინტერესდება, თუ მანამდე სად მუშაობდი და რა გამოცდილება გაქვს. სულ აქვთ განცდა, რომ უსდ-ს დიპლომი თუ გაქვს მარტო, ესე იგი წიგნები გაქვს წაკითხული და პრაქტიკაში რა უნდა გააკეთო ნაკლებად იცი”
[თსუ-ს ბაკალავრიატის IV კურსი]

”მე მგონია, რომ საქართველოში უსდ-ებს უფრო კარგი ინფრასტრუქტურა უნდა ჰქონდეთ. ელემენტალურად გათბობის და სასადილოს საკითხი უნდა იყოს მოგვარებული, რომ სტუდენტს ლექციაზე არ სციოდეს და თუ ცხრილში ფანჯარა აქვს, სადმე შეეძლოს თავისუფალი დროის გატარება”
[თსუ-სბაკალავრიატის III კურსი]
”არ შეიძლება ჟურნალისტიკის სპეციალობაზე სწავლობდე და კურსზე 1 კამერა იყოს. სექტემბერში უნდა ჩაეწერო, რომ მაისში სიუჟეტი გადაიღო. ასე პროფესიონალი ვერ გაიზრდები”
[თსუ-ს ბაკალავრიატის II კურსი]

”სერიოზული პრობლემაა პროფესიული ლიტერატურა. მესმის, რომ აუცილებელია უცხო ენის ცოდნა, მაგრამ როდესაც სწავლება გაქვს სახელმწიფო ენაზე, უსდ უნდა უზრუნველყოფდეს, რომ მუდმივად ხდებოდეს პროფესიული ლიტერატურის თარგმნა. მე რაც მინახავს, ან ისეთ დროს ითარგმნება, როცა უკვე არავის აღარ ჭირდება, ან ისეთი ხარისხია, რომ ორიგინალთან შედარებაც არ შეიძლება”
[თსუ-ს მაგისტრანტი]
“მასალა არ არის საკმარისი, ან არის და სხვა ენაზეა, ეს პრობლემაა, იმიტომ, რომ სტუდენტს აქვს უფლება, რომ ისწავლოს მშობლიურ, ამ შემთხვევაში სახელმწიფო ენაზე. როცა მე მაძლევენ ინგლისურ ლიტერატურას, მე მაქვს უფლება გამოვხატო პროტესტი. შეიძლება ამას კარგი მხარეც ჰქონდეს, რომ  თავიდანვე გვაჩვევენ უცხო ენაზე ლიტერატურაზე მუშაობას, მაგრამ არის რაღაცეები, რასაც ქართულად ვერ ვიგებთ და ინგლისურად ამის გაგება  შეუძლებელია. 

[თსუ-ს ბაკალავრიატის IV კურსი]

3.2. სახელმწიფო და კერძო უნივერსიტეტების მიმართ არსებული დამოკიდებულებები

ჯგუფური დისკუსიების განმავლობაში ხდებოდა თსუ-ს სტუდენტების აღქმების და დამოკიდებულებების შესწავლა სახელმწიფო და კერძო უნივერსიტეტებთან მიმართებაში. 

თსუ-ს სტუდენტთა რაციონალური მსჯელობებიდან გამოიკვეთა, რომ ზოგადად სახელმწიფო და კერძო უმაღლესი სასწავლო დაწესებულებების დახასიათება / შედარებისას სახელმწიფო უნივერსიტეტების გამოკვეთილ უპირატესობად ხელმისაწვდომობა (სწავლების შედარებით დაბალი გადასახადი) დასახელდა. ასევე სახელმწიფო უსდ-ების უპირატესობად იქნა იდენტიფიცირებული სტაბილურობა, გამოცდილება და არსებობის ხანგრძლივი ისტორია, რაც სტუდენტებისთვის ერთგვარი გარანტია, რომ სახელმწიფო უსდ-ები ყოველთვის მოახერხებენ აკრედიტაციის გავლას და არც სტუდენტობის პერიოდში და არც შემდეგ (მისი დიპლომის) არსებობასთან / აღიარებასთან დაკავშირებული საფრთხე არ დაეუმქრება. სახელმწიფო უნივერსიტეტების უპირატესობად იდენტიფიცირდა მათი მრავალპროფილურობა. კვლევის მონაწილეთა განცხადებით, კერძო უნივერსიტეტები მხოლოდ რამდენიმე მიმართულებით სთავაზობენ სასწავლო პროგრამებს მომავალ სტუდენტებს და ხშირად, კონკრეტული პროფესიისადმი ინტერესი განაპირობებს, რომ აბიტურიენტმა სახელმწიფო უსდ-ში ჩააბაროს, რადგანაც კერძოში უსდ-ში ალტერნატივა  უბრალოდ არ არსებობს. ჯგუფური დისკუსიებისას გამოვლინდა კიდევ ერთი საინტერესო ინსაიტი. კვლევის მონაწილეების მოსაზრებით, სახელმწიფო უმაღლეს სასწვლებლების დიპლომის აღიარება ხდება ქვეყნის ფარგლებს გარეთაც, კერძო უნივერსიტეტის დიპლომს კი შესაძლოა აღიარება არ ჰქონდეს. აღსანიშნავია, რომ თსუ-ს სტუდენტების ამგვარი დამოკიდებულება კონკრეტული არგუმენტით არის განპირობებული. მათი მოსაზრებით, უცხოეთში დიპლომის შეფასებისას მნიშვნელოვანი ფაქტორებია ის რომ უსდ-ს (1) სახელმწიფო სტატუსი აქვს და (2) მისი არსებობის ხანგრძლივი ისტორია, რაც მის გამოცდილებასა და მაღალ დონეზე მეტყველებს. საქართველოში არსებული კერძო უსდ-ებს არსებობის ხანმოკლე ისტორია კი შესაძლებელია გადამწყვეტი ხელისშემშლელი ფაქტორი აღმოჩნდეს ამ სასწავლებლების დიპლომის საერთაშორისო აღიარებისთვის. 

“ჩვენ დიდად განვითარებულ ქვეყანას არ მივეკუთნებით და გაჭირვებული ფენაც ძალიან დიდია ქვეყანაში. სახელმწიფო სასწავლებლისადმი სწრაფვა  ხშირად გამოწვეულია იძულებით, რადგან ზოგს არ აქვს საშუალება გადახდის და თუ მოთხოვნა მეტია სახელმწიფო სასწავლებელზე მთლიანობაში, ეს არ ნიშნავს იმას, რომ ყველას უნდა აქ სწავლა, ეს  ეკონომიური მდგომარეობის  გამო ხდება, უბრალოდ სახელმწიფო სასწავლებელბი უფრო ხელმისაწვდომია”

[თსუ-ს სტუდენტი, ბაკალავრიატის II კურსი]
”ფინანსური მხარე მნიშვნელოვანია. მე კავკასიის ბიზნეს სკოლაში მინდოდა ჩაბარება, მაგრამ იმ წელს გადასახადი 9 900 ლარი იყო მგონი და ამიტომ ვარჩიე უნივერსიტეტი”

[თსუ-ს სტუდენტი, ბაკალავრიატის III კურსი]
”ყველა ჩვენი მეგობარი ქვეყანა აღიარებს სახელმწიფო უნივერსიტეტებს, ყველა კერძო უნივერსიტეტს აქვს ერთ ან ორ უცხოურ უნივერსიტეტთან გაცვლითი პროგრამა და სახელმწიფო უნივერსიტეტიდან ზოგადად შეგიძლია ნებისმიერ ქვეყანაში წახვიდე იმიტომ, რომ აღიარებულია და მისი დიპლომიც აღიარებულია მსოფლიოში”

[თსუ-ს სტუდენტი, ბაკალავრიატის I კურსი]
”როდესაც სტუდენტი ირჩევს სახელმწიფო უნივერსიტეტს, მას უფრო აქვს რაღაც სტაბილურობის განცდა. იმიტომ, რომ ის არის სახელმწიფო უნივერსიტეტი, კერძოში შეიძლება ყოველწლიურად რაღაც შეიცვალოს, სულაც აღარ იყოს მომგებიანი და დაიხუროს”

[თსუ-ს სტუდენტი, ბაკალავრიატის III კურსი]
”ჩემი არჩევანი სახელმწიფო უნივერსიტეტის სასარგებლოდ იმანაც განაპირობა, რომ მინდოდა ჩამებარებინა გეოგრაფიის სპეციალობაზე. რაც მე მოვიძიე, კერძოებში ასეთი სპეციალობა არ იყო”

[თსუ-ს სტუდენტი, ბაკალავრიატის II კურსი]
სახელმწიფო უსდ-ების უპირატესობების იდენტიფიცირების პარალელურად ჯგუფურ დისკუსიებზე გამოვლინდა კერძო უსდ-ებისთვის მიწერილი საკმაოდ მნიშვნელოვანი უპირატესობებიც. კვლევის მონაწილეთა განცხადებით, კერძო უსდ-ების გამოკვეთილი ძლიერი მხარე მათი პრაქტიკულობა და პრაგმატულობაა. მოქნილი მართვის სისტემის წყალობით კერძო უსდ-ს პროდუქტი შრომის ბაზრის მოთხოვნებს კარგად არის მორგებული, აქვს პრაქტიკული ცოდნის უფრო მაღალი დონე, ვიდრე სახლემწიფო უსდ-ს კურსდამთავრებულს და კონკურენტუნარიან კადრად ყალობდება. კვლევის მონაწილეთა განცხადებით, ერთის მხრივ, კერძო უსდ-ს დიპლომის სტეროეტიპულად პოზიტიური აღქმა საზოგადოებაში (მათ შორის დამსაქმებლებში) აძლიერებს დასაქმების შანსს, ხოლო მეორეს მხრივ, სტუდენტზე ორიენტირებული სწვალება, გამართული მატერიალურ/ ტექნიკური ბაზა და შრომის ბაზარზე მორგებული სასწავლო პროგრამები კერძო უსდ-ს კურსდამთავრებულს რეალურად აძლევს შანსს საკუთარი თავი უკეთესად დააპოზიციონეროს. კერძო უსდ-ს დამთავრების შემდეგ დასაქმების მაღალი შესაძლებლობის მოლიდნს კვლევაში მონაწილე სტუდენტებში კიდევ ერთი კონკრეტული მოსაზრება ქმნის. მათი აზრით, კერძო  უსდ-ებს აქვთ ხელშეკრულებები, ძლიერი სოციალური კონტაქტები დამსაქმებლებთან და თავად უზრუნველყოფენ / ხელს უწყობენ მათი კურსდამთავრებულების დასაქმებას.  საგულისხმოა, რომ კერძო უსდ-ებზე საუბრისას გამოკვეთილ ნაკლოვანებად ძირითადად მათი არახელმისაწვდომობა, სწავლების მაღალი გადასახადი სახელდებოდა. 
“ალბათ მაღალი გადასახადის გამო უფრო მეტ პასუხისმგებლობას გრძნობენ თავიანთი სტუდენტების მიმართ. სხვა კომპანიებთან აქვთ კავშირი თვითონ და თვითონ სთავაზობენ კარგ ბავშვებს.”
[თსუ-ს სტუდენტი, ბაკალავრიატის III კურსი]
„კავკასიის ბიზნეს სკოლას“
 იგივე ალასანიას უნივერსიტეტს აქვს ხელშეკრულებები, ჰყავს მეგობარი კომპანიები, სოციალური კონტაქტები აქვს ბევრი და  ეს კომპანიები ასაქმებენ ამ სასწავლებლების კურსდამთავრებულებს”

[თსუ-ს სტუდენტი, ბაკალავრიატის I კურსი]

”კერძო სასწავლებლების უპირატესობა მემგონი მათი კარგია ”ფიარია”.  საზოგადოების ყველა ფენაში და მათ შორის დამსაქმებლებშიც. ხშირად პირდაპირ წერია ხოლმე ვაკანსიებზე, რომ უპირატესობა მიენიჭებათ იესემის, კავკასიის ბიზნეს სკოლის, ჯიპას ან სხვა რომელიმე კერძო უსდ-ს დამთავრებულებს”

[თსუ-ს სტუდენტი, მაგისტრანტი]

“კერძო უნივერსიტეტები თვითონ ბიზნეს პროექტებივით არიან. კარგად აქვთ გათვლილი რა ასწავლონ, როგორ ასწავლონ, რა ჭირდება შრომის ბაზარს.  უფრო მეტად აძლავენ სტუდენტებს პრაქტიკულ უნარებს. ცოტა სტუდენტიც ჰყავთ და უფრო მეტად სტუდენტზე არიან მორგებულები”
[თსუ-ს სტუდენტი, ბაკალავრიატის III კურსი]
”კერძო უსდ-ები უფრო მოქნილებიც არიან, იქ სტუდენტს არც აუდიტორიის პრობლემა აქვს, არც საგნების არჩევის და არც ერთი  კორპუსიდან მეორეში არ უწევთ ამბის გასაგებად სიარული. ალბათ იმიტომ რომ უფრო პატარები არიან, ნაკლები სტუდენტი ჰყავთ და უფრო კარგად აგვარებენ ადმინისტრაციულ საკითხებს”

[თსუ-ს სტუდენტი, მაგისტრანტი]
“მე მგონია, რომ კერძო უნივერსიტეტებს უფრო მეტი პერსპექტივა აქვს, როცა ადამიანი თუნდაც ჯავახიშვილში სწავლობს ენათმეცნიერებას და ლექციაზე ზის 150 კაცი და ქალი ხსნის რაღაცას, რომელიც უკნა რიგში უბრალოდ  არ ესმით,  გამოდის, რომ უკვე სტუდენტი არახელსაყრელ გარემოშია. კერძოში ასე არ ხდება. ზის  10კაცი და ცხადია, რომ მას უკეთ ეცოდინება საგანი”
[თსუ-ს სტუდენტი, ბაკალავრიატის IV კურსი]
”მე მგონი კერძო უსდ-ებში იმასაც კი ასწავლიან, როგორ ”გაყიდონ კარგად” საკუთარი თავი. რაღაცნაირი მოტივირებულები და ამბიციურები არიან კერძო სასწავლებლების კურსდამთავრებულები”

[თსუ-ს სტუდენტი, მაგისტრანტი]

3.3. ქართული და დასავლური უნივერსიტეტების მიმართ არსებული დამოკიდებულებები

სახელმწიფო და კერძო უსდ-ების ურთიერთშედარების პარალელურად კვლევის მონაწილეები საუბრობდნენ ქართულ და დასავლურ უნივერსიტეტებზეც. თსუ-ს სტუდენტთა მოსაზრებით, უცხოეთში მიღებული განათლება / იქაური დიპლომი ქართული საზოგადოებისთვის ღირებულებაა მენტალური თვალსაზრისით. კვლევის მონაწილენი აღიარებენ, რომ მთელი რიგი ობიექტური მიზეზების გამო (სწავლების თანამედროვე მეთოდები, პრაქტიკულ და პროფესიულ ცოდნებზე ორიენტირებულობა, უცხო ენის საფუძვლიანად დაუფლება, კრიტიკული აზროვნების გამომუშავება) უცხოეთში მიღებული განათლება შეიძლება პრიორიტეტული იყოს საქართველოში მიღებულ განათლებასთან შედარებით, მაგრამ მენატალურ დონეზე უცხოეთში მიღებული განათლების პოპულარიზაცია ერთგვარი სახელმწიფო პოლიტიკის ნაწილი გახდა ბოლო წლების განმავლობაში, რაც ლატენტურად საქართველოში მიღებული განათლების და ქართული უსდ-ების დისკრედიტაციის მიზეზი შესაძლოა გახდეს. ამ მოსაზრების არგუმენტად სტუდენტებს მოჰყავდათ კონკრეტული ფაქტები, როდესაც სახელმწიფო სტრუქტურებში წამყვან თანამდებობებზე ძირითადად დასავლეთში მიღებული განათლების მქონე კადრებს ნიშნავენ, ან პირდაპირ იქიდან ჩამოჰყავთ კურსდამთავრებულები. ასეთი მიდგომა კერძო ბიზნესსაც უბიძგებს, რომ მათ თანამშრომლის აყვანისას უპირატესობა მიანიჭონ დასავლეთში განათლება მიღებულ კადრს და ადგილობრივი უმაღლესი განათლების სფეროს პროდუქტს აპრიორი წამგებიან პოზიციაში აყენებს. 
”მაგალითად რამოდენიმე თვის უკან ეკონომიკის სამინისტროში იყო გამოცხადებული ვაკანსიები და აუცილებელი მოთხოვნა იყო ევროპული დიპლომი, ამ შემთხვევაში მე ვამთავრებ, ამხელა თანხას ვიხდი და მაშინ რა საჭიროა ჩემი დიპლომი?”

[თსუ-ს სტუდენტი, მაგისტრანტი]
”არ შეიძლება ასეთი პოზიცია ჰქონდეს, სახელმწიფოს. გამოდის, რომ თავისი ქვეყნის განათლების სისტემას არ ენდობა”

[თსუ-ს სტუდენტი, მაგისტრანტი]
”თვითონ სახელმწიფომ დაამკვიდრა ეგ სტერეოტიპი. ნებისმიერი მინისტრი ვისაც ნიშნავენ თუ თანამდებობის პირი, არის უხოეთში მიღებული განათლებით. ხშირად ქვეყნის უმაღლესი პირები გამოდიან და ამბობენ, რომ არის ნიჭიერი, დაამთავრა ამ შტატის უნივერსიტეტი და ა.შ. არ მახსებდება, სამუხაროდ, ვინმეს ეთქვას, რომ მან თბილისის სახელმწიფო უნივერსიტეტი ამ ყველაფერს რომ უყურებს საზოგადოება, მათ შორის ბიზნესის წარმომადგენლები, ისინიც ალბათ განიცხიან გავლენას და კადრის შერჩევიას უპირატესობას უცხოურ პროდუქტს ანიჭებენ”  

[თსუ-ს სტუდენტი, მაგისტრანტი]

3.4. უმაღლესი სასწავლო დაწესებულებების იმიჯი

ჯგუფური დისკუსიების განმავლობაში თსუ-ს და სხვა უაღლესი სასწავლო დაწესებულებების იმიჯის შესწავლა ხდებოდა როგორც პროექციული
 (ასოციაცები, პერსონიფიკაცია) ასევე რაციონალური ტექნიკების გამოყენებით. 
3.4.1. თბილისის სახელმწიფო უნივერსიტეტი
თბილისის სახელმწიფო უნივერსიტეტთან დაკავშირებული სპონტანური რეაქციები და ასოციაციები ძირითადად პოზიტიური ხასიათისაა და მის გამოცდილებას, მდიდარ ისტორიას და წარმატებულ წარსულს უკავშირდება. თსუ-ს სტუდენტების სპონტანურ მეხსიერებაში თბილისის სახელმწიფო უნივერსიტეტი პირველი ქართული უნივერსიტეტია, რომელიც დღემდე ინარჩუნებს ემოციურად ძვირფასი, მნიშვნელოვანი უსდ-ს სტატუსს და იმსახურებს პატივისცემას.
”ძირძველი უნივერსიტეტია. როდესაც ამბობ თსუ-ს სხვა გრძნობა გიჩნდება. ასეთი ემოცია არცერთ უსდ-ზე არ მოდის. იმიტომ რომ ის იყო პირველი, ის იყო ეროვნული, ყველასთვის ძვირფასი. მისი სახელის გაგონებაზე ეს ემოცია არ უნდა დაიკარგოს”

[თსუ-ს სტუდენტი, ბაკალავრიატის I კურსი]
თსუ-ს მიმართ დამოკიდებულებებში ტრადიციებსა და გამოცდილებაზე აქცენტირება იგრძნობა მის პერსონიფიცირებულ ხატშიც. ადამიანად გადაქცეული თსუ ასაკოვანი პროფესორია, რომელიც ყველაზე გამოცდილია, განათლებულია, ინტელიგენტია, მაგრამ უჭირს რეალობასთან მორგება. აღსანიშნავია, რომ კვლევის მონაწილეებისთვის, თსუ-ს ერთ-ერთი გამოკვეთილი სირთულე მისი მასშტაბურობაა, რის გამოც მას გაუჭირდა განათლების სფეროს თანამედროვე რელსებზე გადასვლა. ასევე გასათვალისწინებელია, რომ სტუდენტების აღქმაში თსუ-ს ფუნქციურ დონეზე კვლავ მიეწერება მთავარი უნივერსიტეტის მისია. კვლევის მონაწილეთა განცხადებით, თსუ-მ უნდა იზრუნოს და შეინარჩუნოს ფუნდამენტური მეცნიერებები, მიუხედავად იმისა, რადმენად მომგებიანი და მოთხოვნადია ეს მიმართულებები დღევანდელ შრომის ბაზარზე და პარალელურად, აუცილებლად უნდა გაითვალისწინოს შრომის ბაზრის არსებული მოთხოვნები.  
”თსუ-ს როლი ქართული უმაღლესი განათლების სივრცეში ყოველთვის განსაკუთრებული იქნება. ვერცერთი სხვა სახელმწიფო და კერძო სასწავლებელი მის ფუნქიებს ვერ შეასრულებს. თსუ ყოველთვის ზრუნავდა და დღესაც უნდა იზრუნოს ქართული მეცნიერების, ფუნდამენტური დისციპლინების განვითარებაზე”
 [თსუ-ს სტუდენტი, დოქტორანტი]
”თსუ ყველაზე მასშტაბურია, ძალიან რთულია მისი მართვა. მასშტაბურობასთან ერთად მისი ტრადიციები და გამოცდილებაც ერთგვარი მოსაფრთხილებელია და რთულია აქ უცბად ცვლილებების გატარება. მაგრამ თსუ-მ აუცილებლად უნდა მოახერხოს ტრადიციების შენარჩუნება და რეალობაზე მორგება”
 [თსუ-ს სტუდენტი, მაგისტრანტი]
საიმიჯო მახასიათებლების იდენტიფიცირებისას გამოიკვეთა, რომ თსუ, ამ ეტაპზე, ნაკლებად აღიქმება თანამედროვე უნივერსიტეტად. მისი ჩაცმის ძველმოდური სტილი მიუთითებს, რომ თსუ-ს სტუდენტების აზრით, მათ უნივერსიტეტს ინფრასტრუქტურული ცვლილებები და უფრო უკეთესი მატერიალურ-ტექნიკური ბაზა სჭრიდება. ამასთანავე, იგრძნობა ცვლილებების სურვილი მართვის და ადმინისტრაციული თვალსაზრისით. თსუ-ს მასშტაბურობა, რაც მას მოუქნელს და სხვებზე დამოკიდებულს ხდის, სწორედ სწაველბის პროცესთან დაკავშირებულ მართვის და ადმინისტრაციულ ხარვეზებზე მიუთითებს, რაც უფრო დეტალურად რაციონალური მსჯელობების დროსაც გამოვლინდა. 
”მე წარმომიდგენია განათლებული, მაგრამ ცოტა მოუწესრიგებელი გარემო აქვს, გარეგნულადაც ცოტა უგემოვნოდ ჩაცმულია, მის გარშემო  აურზაურია, ცოტა ცხოვრება აქვს დასალაგებელი”
 [თსუ-ს სტუდენტი, ბაკალავრიატის I კურსი]
”ტრადიციებთან რაც არის დაკავშირებული ყველაფერი გათავისებული აქვს. უბრალოდ, მგონია, რომ არ შეიძლება 21-ე საუკუნეში ისევ მარტო ჩოხით დადიოდე. ცოტა თანამედროვედ უნდა ჩაიცვა და ქცევაშიც დროს აუწყო ფეხი”

 [თსუ-ს სტუდენტი, ბაკალავრიატის I კურსი]

3.4.2. ილიას  უნივერსიტეტი
ილიას უნივერსიტეტის იმიჯის ანალიზისას გამოიკვეთა, რომ თსუ-ს სტუდენტების აღქმაში ილიას უნივერსიტეტის გამოკვეთილი საიმიჯო მახასიათებლები თანამედროვეობა და რეალობასთან ადაპტაციის მაღალი უნარია. თუმცა საგულისხმოა, რომ ილიას უნივერსიტეტის აღქმული საიმიჯო პარამეტრები არაერთგვაროვანი შინაარსის მატარებელია. ერთის მხრივ, თსუ-ს სტუდენტების მიერ პოზიტიურიად ფასდება ამ უმაღლესი სასწავლო დაწესებულების უნარი იყოს თანამედროვე, დროზე მორგებული, მოქნილი, კომუნიკაბელური, კარგად პოზიციონირებული - ”ცნობადი, კარგი პიარის მქონე”, თუმცა მეორეს მხრივ, მიაჩნიათ, რომ ილიას უნივერსიტეტმა არსებული პოზიციები თამაშის არასამართლიანი საშუალებებით მოიპოვა - ”მედროვე, აგრესიაული, მთავრობასთან დაახლოებული, სასათბურე პირობებში მყოფი”. რაციონალური მსჯელობების შედეგად გაირკვა, რომ მსგავსი წარმოდგენების საფუძველი ძირითადად ილიას უნივერსიტეტის მოქმედი რექტორია, რომელიც განათლებულ, თანამედროვე მენეჯერული უნარების მქონე მმართველად მოიზარება, თუმცა ასევე მიიჩვნევა, რომ მან პირადი უნარებით და მთავრობასთან არაფორმალური ურთიერთობების წყალობით არათანაბარ პირობებში მოახერხა ილიას უნივერსიტეტისტვის მსხვილი მატერიალური რესურსის მოზიდვა და მისი ინფრასტრუქტურის და მატერიალურ/ტექნიკური ბაზის განვითარება. საგულისხმოა, რომ ილიას უნივერსიტეტი თსუ-ს სტუდენტებისთვის მათი უნივერსიტეტის ერთ-ერთ გამოკვეთილ კონკურენტად მიიჩნევა (მასშტაბურობის გამო), თუმცა თვლიან, რომ ილიას უნივერსიტეტს აკლის ის ტრადიციები და გამოცდილება, რაც ისტორიულად ჰქონდა თსუ-ს და ის უფრო მიმბაძველია, ვიდრე თვითმყოფადი. 
”მგონია, რომ სულ ძიების პროცესშია, განვითარებას ცდილობს, სიახლეებს ნერგავს, რაღაცნაირი ინტერესიანი ტიპია”
 [თსუ-ს სტუდენტი, ბაკალავრიატის III კურსი]
“რაღაც ყველგან ისმის მისი სახელი, რეიტინგებშიც ხვდებიან, საიდან არ ვიცი, მაგრამ გამიგია, რომ რეიტინგებში მაღალი ადგილი უკავია სულ. მგონია, რომ კარგად ”გაფიარებული” უმაღლესია”

 [თსუ-ს სტუდენტი, ბაკალავრიატის III კურსი]
”რაღაცნაირი ტიპია, თან თითქოს კარგი ადაპტაციის უნარი აქვს, კარგად ერგება გარემოს, ქნის ისეთ მიმართულებებს, რომლებიც შრომის ბაზარზე მოთხოვნადია, მაგრამ რაღაცნაირი მედროვეა, მგონია, რომ სიტუაციას არის მორგებული და ამით ცოტა არასამართლიანია”

 [თსუ-ს სტუდენტი, მაგისტრანტი]
”ილიას უნივერსიტეტის იმიჯს, ჩემი აზრით, მისი რექტორი განსაზღვრვას. ყველამ იცის, რომ ხელისუფლებასთან კარგად არის. იცი, როგორ ხდება სახელმწიფო უნივერსიტეტებზე თუ გამოიყოფა სახელმიწფო ბიუჯეტიდან 10 ლარი, 8 ლარი არის ილიას უნივერსიტეტის, 1 ლარი თსუ-ს და დანარჩენი 1 ლარი ნაწილდება ყველა სხვა სახელმწიფო უნივერსიტეტზე”

 [თსუ-ს სტუდენტი, მაგისტრანტი]
”მე რაც ვიცი, კარგი ბიბლიოთეკები აქვთ, თარგმანებზეც მუშაობენ, მშვენიერი კაფე აქვთ. მოკლედ, მგონია, რომ ინფრასტრუქტურა უკეთესი აქვს, ვიდრე თსუ-ს”

 [თსუ-ს სტუდენტი, დოქტორანტი]
”რაღაცნაირი მიმბაძველია, სულ ცდილობს, რომ თსუ-ს გაუწიოს კონკურენცია. რეალურად არის კიდეც მისი კონკურენტი, მაგრამ თსუ-ს სხვა ტრადიციები აქვს, და მის კონკურენციას ბოლომდე ვერ შეძლებს

 [თსუ-ს სტუდენტი, ბაკალავრიატის IV კურსი]]

3.4.3. საქართველოს ტექნიკური უნივერსიტეტი
საქართველოს ტექნიკურ უნივერსიტეტს თსუ-ს სტუდენტებში გამოკვეთილი, ერთგვაროვანი იმიჯი აქვს. საუბრის დროს მას მოიხსენიებენ, როგორც ’”გეპეის”, მისი რუსული აბრევიატურის აქტუალობა ერთგვარი ინდიკატორია, რომ ის გასულ საუკუნეში ”დარჩენილ” უსდ-დ აღიქმება კვლევის მონაწილეების მეხსიერებაში. საქართველოს ტექნიკური უნივერსიტეტი, ამ ეტაპზე, პოზიციონირდება,  როგორც განვითარებაზე და ხარისხზე ნაკლებად ორიენტირებული, ცუდი ინფრასტრუქტურის  და მატერიალურ ტექნიკური ბაზის მქონე, სტაგნაციაში მყოფი უმაღლესი სასწავლო დაწესებულება, რომელიც სტუდენტური ცხოვრების ერთგვარი ფიქციაა და უბრალოდ, დიპლომის აღების მარტივი საშუალება. საქართველოს ტექნიკური უნივერსიტეტის წარმოდგენილ იმიჯში გამოკვეთილი პოზიტიური მახასიათებელი ფაქტიურად არ იდენტიფიცირებულა, ერთადერთი, ყველა ჯგუფზე დაფიქსირდა პოზიცია, რომ საქართველოს ტექნიკური უნივერსიტეტი რიგი სპეციალობების და მიმართულებების თვალსაზრისით დღემდე უალეტერნატივოა საქართველოს მასშტაბით, რის გამოც მას ამ მიმართულებებში კონკურენტი არ ჰყავს. საქართველოს ტექნიკური უნივერსიტეტის გამოკვეთილი პრობლემა მისი ბრენდის დღევანდელი აღქმა და არსებული მენეჯმენტია. თსუ-ს სტუდენტები ფაქტიურად დარწმუნებულები იყვნენ, რომ შესაბამისი ნების შემთხვევაში ”გეპეის” აქვს რესურსი (როგორც ადამიანური, ასევე მატერიალური) მოახდინოს ეფექტური რებრენდინგი და მინიმუმ იმ მიმართულებებით გახდეს პრესტიჟული, რომლის ალტერნატივებიც ჯერ სხვა უსდ-ებს არ აქვთ.  
”მისთვის მთავარი დღევანდელი დღეა, ხვალინდელ დღეზე არ ფიქრობს. მთავარია დღეს გაერთოს, დალიოს, სულ არ აინტერესებს ხვალ რა იქნება”

 [თსუ-ს სტუდენტი, ბაკალავრიატის I კურსი]
“ერთ დროს მაგრად ფასობდა, ტექნიკური მიმართულებით კონკურენტი არ ჰყავდა, პრაქტიკაშიც მაგრები იყვნენ და თეორიაშიც ”გეპეიშნიკები”, მაგრამ ახლა ასე აღარ არის. თითქოს დროში გაიყინა”

 [თსუ-ს სტუდენტი, ბაკალავრიატის I კურსი]
”ყველაზე ცუდი ის არის, რომ განვითარებაზე არ ფიქრობს საერთოდ. ჩემთან ვინც უსწავლელი იყო და კლასიდან კლასში ძლივს გადადიოდა, ყველამ გეპეიში ჩააბარა. არ ფიქრობს თავის სახელზე, ისეთი სტუდენტები ჰყავს და ისეთ კონტიგენტს იღებს, რომ ფაქტია, სახელი საერთოდ არ ადარდებს”
[თსუ-ს სტუდენტი, ბაკალავრიატის III კურსი]
“შეიძლება თსუ-საც პრობლემები აქვს, მაგრამ მას რაღაც ღირებულებები მაინც აქვს და არის განცდა, რომ მისთვის სწავლების ხარისხი სულ ერთი არ არის. გეპეიში მგონია, რომ არაფერზე ზრუნავენ, არც შენობის რემონტზე, არც ტექნიკის განახლებაზე”

[თსუ-ს სტუდენტი, ბაკალავრიატის II კურსი]
”დღევანდელი ’გეპეის” მთავარი პრობლემა ალბათ მაინც მისი მმართვის სტრუქტურაშია. გეპეის დღემდე იმდენი ექსკლუზიური სპეციალობა აქვს, რომ თუ კი ამის სურვილი იქნება, შესაძლებელია მისი განახლება და მისი იმიჯის გამოსწორება. ამის ადამიანური რესურსიც აქვს და მატერიალურიც. მისი ყველა შენობა ისეთ კარგ ადგილზეა კომერციულად, რომ ალბათ 2-3 კორპუსი რომ გაყიდოს, დანარჩენს კარგად მიხედავს”

[თსუ-ს სტუდენტი, მაგისტრანტი]
3.4.4. თავისუფალი უნივერსიტეტი
თავისუფალი უნივერსიტეტი, კვლევის მასალების ანალიზის შედეგად ირკვევა, რომ, ამ ეტაპზე, გამოკვეთილი პოპულარობით სარგებლობს. თავისუფალი უნივერსიტეტის იმიჯის ფორმირებაში მნიშვნელოვან როლს 2 ფაქტორი თამაშობს: იესემის არსებული საიმიჯო მახასიათებლების ავტომატური მიწერა ”გამსხვილებულ” თავისუფალ უნივერსიტეტზე და მისი მფლობელის კახა ბენდუქიძის ფაქტორი. თსუ-ს სტუდენტებში თავისუფალი უნივერსიტეტი ერთგვარი წარმატების გარანტიაა ბიზნეს ადმინისტრირების და ეკონომიკური სფეროს მიმართულებით. თავისუფალი უნივერსიტეტი თავად აღქიმება როგორც წარმატებული ბიზნეს პროექტი, რომელიც მორგებულია თანამედროვე მოთხოვნებზე, არის ძვირადღირებული, მაგრამ ”კარგად აღჭურვილი”, მოქნილი ორგანიზმი, სტუდენტზე ორიენტირებული, რომელიც თეორიულ ცოდნასთან ერტად პრაქტიკულ ცოდნებს აძლევს კურსდამთავრებულებს და კარგად ყიდის თავის პროდუქტს - აქვს ისეთი იმიჯი, რომ მის კურსდამთავრებულებზე მუდმივად მოთხოვნაა შრომის ბაზარზე. 
”ეს არის ადამიანი რომელსაც აქვს გარკვეული მიზანი და იცის როგორ და რა ფორმით მიაღწიოს ამ მიზანს”

[თსუ-ს სტუდენტი, ბაკალავრიატის II კურსი]
“ყველამ იცის, რომ იესემი ყოველთვის პრესტიჟულ უმაღლესად ითვლებოდა. ყველაზე მაგარი მატერიალურ-ტექნიკური ბაზა ჰქონდათ, ლექტორებსაც მაღალ მოტივაციას უქმნიდნენ და სწავლებაც მაღალ დონეზე იყო. რაც ბენდუქიძე გახდა ამ სასწავლებლის მფლობელი, მისმა რეიტინგმა უფრო მოიმატა. შეიძლება პიროვნულად არ მოგწონდეს ეს ადამიანი, მაგრამ ყველამ იცის, რომ ბიზნესის მართვა ამ კაცმა იცის და გამოირცხულია, რომ არაკონკურენტუნარიანი პროდქტი გამოუშვას ბაზარზე”

[თსუ-ს სტუდენტი, ბაკალავრიატის III კურსი]
”ფასობს „იესემის“ დიპლომი, ყველამ იცის „იესემში“ თუ არ ისწავლი ვერ გააგრძელებ სწავლას”

[თსუ-ს სტუდენტი, ბაკალავრიატის I კურსი]
“მოგნია, რომ ყველაფერს მონიტორინგი უტარდება. მარტო სტუდენტებს კი არა, ლექტორებსაც, ლექციის ჩატარების ხარისხს, მასალაც რაც ამ ლექციისთვის არის საჭირო”

[თსუ-ს სტუდენტი, ბაკალავრიატის IV კურსი]
”ბევრ კომპანიასთან აქვს კონტაქტები. საერთოდ მთელი სასწავლო პროგრამები პრაქტიკულ სწავლებაზეა აგებული. ინსტიტუტის ფარგლებშიც გადიან პრაქტიკებს და გარეთაც, პარტნიორ კომპანიებში. ამიტომ არის აღქმა, რომ ”იესემ” დამთავრებული პრაქტიკულ ცოდნას ფლობს და კარგი კადრია. ხშირად მარტივად შოულობენ საკმაოდ მაღალაანაზრაურებად სამსახურს”

[თსუ-ს სტუდენტი, მაგისტრანტი]
თავისუფალი უნივერსიტეტის აღქმული ნაკლი სწავლების მაღალი გადასახადია, რაც მას ნაკლებად ხელმისაწვდომს ხდის სტუდენტობის მსურველთა უმრავლესობისთვის. თუმა უნდა აღინიშნოს, რომ კვლევის მონაწილეთა განცხადებით, მაღალი გადასახადი, ერთის მხრივ, არის გარანტია სწავლების მაღალი ხარისხის, ხოლო მეორეს მხრივ არის ამ სასწავლებლის სტუდენტობის მსურველთა ერთგვარი ფილტრი, რაც საბოლოო ჯამში ასევე პოზიტიურად აისახება სწავლების პროცესზეც და მისი კურსდამთავრებულების და შესაბამისად, სასწავლებლის იმიჯზე.   
”თუ რეალუარად არ არის სტუდენტი სწავლაზე ორიენტირებული, ისე ამხელა თანხას უბრალოდ არ დახარჯავს 4 წლის განმავლობაში. ასეთი სტუდენტები კი ზოგად ფონს ქმნიან, რომ თავისუფალ უნივერსიტეტში ყველა სტუდენტი ძლიერია”. 

[თსუ-ს სტუდენტი, მაგისტრანტი]
3.5. სტუდენტების გამოცდილების ანალიზი, თსუ-ს აღქმული ძლიერი და სუსტი მხარეები

3.5.1. თსუ-ს შერჩევის კრიტერიუმები 
თსუ-ს შერჩევის კრიტერიუმები პირობითად ორ ტიპის ფაქტორებად შეიძლება დავყოთ: ემოციური და რაციონალური
ემოციურ ფაქტორებში ძირითადად ვლინდება თსუ-ს, როგორც ბრენდისადმი, არსებული მაღალი ლოიალობა და მოლოდინები: 

· ”პირველი ქართული სასწავლებელი”, 
· ”ყველაზე დიდი ტრადიციების მქონე”, 
· ”ყველა ჩემი ახლობელი იქ სწავლობდა”
· ”ყოველთვის მინდოდა მესწავლა თსუ-ში”
· ”თსუ-ში სწავლება კარგ ტონად ითვლება”
· ”თსუ-ს ბევრი წარმატებული კურსდამთავრებული ჰყავს”
ზემოთ ჩამოთვლილი მოტივები თსუ-ს სტუდენტთა ყველა ჯგუფზე მეორდებოდა. მათთვის თსუ საზოგადოებრივი აზრის გავლენით ემოციურად ყველაზე მნიშვნელოვანი ქართული უსდ-ს სტატუსის მატარებელია. თუმცა ემოციურ ფაქტორებთან ერთად დისკუსიების პროცესში გამოიკვეთა თსუ-ს შერჩევის რაციონალური ფაქტორებიც:

· ხელმისაწვდომი - ფასის (სწავლების საფასურის) და სწავლების ხარისხის / არსებული იმიჯის ოპტიმალური თანხვედრა
· ძლიერი სკოლა სასურველ მიმართულებაში / სპეციალობაში (ძირითადად იურიდიული, ფილოლოგიური, გამოყენებითი მათემატიკის, საბუნებისმეტყველო მეცნიერებების მიმართულებით)
· კვალიფიციური აკადემიური პერსონალი, ყველაზე წარმატებული და ცნობილი პროფესორ-მასწავლებლები 
· სტაბილურობა, ნაკლები რისკი, რომ მას სამომავლდ შეიძლება შეექმნას ავტორიზაციასთან დაკავშირებული პრობლემები, შეწვიტოს არსებობა და ა.შ. 
· გაცვლითი პროგრამების არსებობა და თსუ-ს დიპლომის საერთაშორისო ცნობადობა / აღიარება
”პირველ რიგში „თბილისის სახელმწიფო უნივერსიტეტში“ მინდოდა ჩაბარება იმიტომ, რომ ნაკლები საფრთხეა იმის რომ გაუქმდეს, გაცვლითი პროგრამებით არის შანსი, რომ წახვიდე უცხოეთში და კიდევ იმიტომ, რომ ცნობადია, პრესტიჟულია ასე ვთქვათ და მაღალკვალიფიციური ლექტორები არიან”
 [თსუ-ს სტუდენტი, ბაკალავრიატის I კურსი]
”საზღვარგარეთ ჯავახიშვილის დიპლომს უფრო მეტი ფასი აქვს, ვიდრე რაღაც ”გაუ-ს”. იმიტომ რომ მან ყველა ეს ეტაპი გაირა, დროს გაუძლო, სტაბიულურია, მისი კურსდამთავრებულები მსოფლიო დონის სპეციალისტები არიან, სახელმწიფო სტატუსი აქვს - ეს ყველაფერი უცხეოთში მოქმედენს”

[თსუ-ს სტუდენტი, ბაკალავრიატის II კურსი]

”მე იმიტომ გადავწყვიტე „თსუ-ში“ ჩაბარება, რომ აუცილებლად იურიდიული მინდოდა და საქართველოში ყველაზე კარგი იურიდიული სკოლა და ტრადიციები ამ უნივერსიტეტს აქვს”

[თსუ-ს სტუდენტი, ბაკალავრიატის I კურსი]
”მე ვიცი, მე რატომ წავედი. უნივერსიტეტი ერთი დიდი ორგანიზმია, რომელსაც ძალიან დიდი ტრადიციები აქვს. ცოდნის ტაძარია. ვერც ერთი კერძო სასწავლებელი მას ვერ გაუტოლდება, რაც არ უნდა კარგი იყოს”

[თსუ-ს სტუდენტი, დოქტორანტი]
საგულისხმოა, რომ სწავლების სხვადასხვა საფეხურზე თავად თსუ-ს მიმართ ემოციური დამოკიდებულება მიუხედავად სწავლების პროცესით არსებული ზოგადი უკმაყოფილებისა თითქმის იგივე რჩება და თსუ-ს ბაკალავრები სამაგისტრო და სადოქტორო პროგრამებს ისევ თსუ-ში ირჩევენ, თუმცა რაციონალური ახსნებიც უფრო მეტი აქვთ - ხელმისაწვდომ ფასთან ერთად, სამაგისტრო და სადოქტორო პროგრამების არჩევისას მნიშვნელოვან როლს თამაშობს ის გარემოებები, რომ თსუ-ში სწავლების ამ საფეხურებზე საკმაოდ მრავალფეროვანი პროგრამებია, არის საგრანტო პროექტებში და გაცვლით პროგრამებში მონაწილეობის შესაძლებლობა, უკეთესი აკადემიური პერსონალი სხვა უმაღლესებთან შედარებით და ნაცნობი გარემო.
”სამაგისტრო პროგრამებში თსუ-ში საკმაოდ დიდი არჩევანია. რაც საშუალებას გაძლევს, რომ თუ გინდა ბაკალავრიატში მიღებული ცოდნა გაიღრმავო, ან გარკვეული თვალსაზრისით, განსხვავებული სამაგისტრო პროგრამა აირჩიო. ანუ რასაც 17 წლის ვერ აანალიზებდი, ამ დროს შესაძლოა უფრო კარგად მიხვდე რა გინდა და თსუ-შო იმიტომ ჩავაბარე, რომ ფასიც ხელსაყრელი იყო და გარემოც ნაცნობი. თან ვიცი, რომ ბევრი გაცვლითი პროგრამა აქვს და შეიძლება სადმე წავსლად მოვახერხო.  

[თსუ-ს სტუდენტი, მაგისტრანტი]

”სასწავლო მოდულებს ისეთი კვალიფისური აკადემური პერსონალი როგორიც თსუ–შია, რა თქმა უნდა უკეთ გასწავლის. კვლევის მეთოდებს, სწავლების მეთოდებს, ანუ შენ როგორ უნდა ასწავლო  გრანტების წერას და ა.შ.”

[თსუ-ს სტუდენტი, დოქტორანტი]
”არსებობს გრანტები და სტიპენდიები. სტიპენდიის მოპოვების შემთხვევაში, დოქტორანტების ერთ წლიანი პროგრამით სასწავლებლად უშვებენ დოქტორანტებს. საკმაოდ გამჭვირვალე პროცესია, ძირითადად თავად უცხოელები არიან ხოლმე ჩართული კანდიდატების შერჩევის პროცესში”

[თსუ-ს სტუდენტი, დოქტორანტი]

თავად მაგისტრის და დოქტორის ხარისხთან მიმართებაში კი თსუ-ს სტუდენტებს გამოკვეთილი დამოკიდებულებები აქვთ. მათი აღქმით, მხოლოდ ბაკალავრის  დიპლომი უბრალოდ არ არის საკმარისი პროფესიული კარიერისთვის და ამისთვის მაგისტრის დიპლომი აუცილებლობაა, დოქტორანტურაზე სწავლის გაგრძელებას კი ძირითადად 2 დატვირთა აქვს: (1) რეალური დაინტერესება სამეცნიერო მუშაობის თვალსაზრისით და (2) აღქმა, რომ დოქტორის დიპლომი უფრო მეტი შანსია გახდე მაღალანაზღაურებადი კადრი შრომის ბაზარზე კონკურენტულ პირობებში. 
”მსამსახურისთვისაც პრესტიჟია შენ რომ მაგისტრი ხარ და არა ბაკალავრი, ურჩევნია მაგისტრი აიყვანოს ვიდრე ბაკალავრი”

[თსუ-ს სტუდენტი, მაგისტრანტი]

”ჩემს პროფესიაში, მაგალითად მინიმუმ მაგისტრის ხარისხის გარეშე თუნდაც სკოლის ფსიქოლოგადაც ვერ იმუშავებ, კანონმდებლობით არის აკრძალული, რომ ბაკალავრი სკოლის ფსიქოლოგად ვერ იმუშავებს”

[თსუ-ს სტუდენტი, მაგისტრანტი]

”აღქმა ის არის, რომ რადგან მაგისტრატურას ვამთავრებ, დასაქმების სფეროსთან დაკავშირებით მე პირადად ოპტიმისტური განწყობა მაქვს”
[თსუ-ს სტუდენტი, მაგისტრანტი]

”ყოველთვის მქონდა სურვილი სამეცნიერო მიმართულებით წავსულიყავი. მაგისტრატურაში სწავლის დროს მქონდა შეხება სტუდენტებთან და ეს უფრო საინტერესო მომეჩვენა ვიდრე ოფისის რუტინული შრომა”

[თსუ-ს სტუდენტი, დოქტორანტი]

”მოლოდინიც და მიზანიც აკადემიური ცოდნის ამაღლებაა. თან მე იმედს ვიტოვებ, რომ ქვეყანა განვითარდება, წინ წავა, შეიცვლება სიტუაცია და ჩემი ხარისხი მომცემს იმის საშუალებას, რომ უფრო მაღალანაზღაურებადი კადრი ვიყო”

[თსუ-ს სტუდენტი, დოქტორანტი]

3.5.2. თსუ-ს აღქმული ძლიერი და სუსტი მხარეები 

თსუ-ს სტუდენტების გამოცდილებაზე დაყრდნობით, თბილისის სახელმწიფო უნივერსიტეტის კონკურენტულ უპირატესობად, ამ ეტაპზე, მისი გამოცდილება, მდიდარი ტრადიციები, სასწავლო პროგრამების მრავალფეროვენბა და მრავალპროფილურობა,  სტაბილურობა, მაღალი კომპეტენციის მქონე აკადემიური პერსონალი და მსოფლიო ცნობადობა მიიჩნევა. კვლევის მონაწილეთა განმარტებით, მიუხედავად არსებული სირთულეებისა, თსუ, ამ ეტაპზე, მდიდარი ტრადიციების და მრავალპროფილურობის ხარჯზე კვლავ ინარჩუნებს მთავარი უნივერსიტეტის ფუნქციურ დანიშნულებას. 
“ჩემს სპეციალობაზე მაგალითად შეიძლება მოიძებნოს ძალიან ბევრი პროფესორი, რომელთაც ბევრი რამ აქვთ გაკეთებული საერთაშორისო დონეზე და წლების განმავლობაში უნივერსიტეტთან ერთად ვითარდებოდნენ”

 [თსუ-ს სტუდენტი, ბაკალავრიატის II კურსი]
”აკადემიური პერსონალი, რომლის ექსპორტსაც ადგილობრივ  უნივერსიტეტებში ახდენს და არა მარტო,  ძალიან ბევრი ცნობილი პროფესორია მსოფლიოს მაშტაბით. ძალიან დიდი გამოცდილება. მალე 100 წლის ხდება. ამ გამოცდილებაში არ იგულისხმება მხოლოდ დრო, იგულისხმება სამეცნიერო კვლევები და ა.შ. გრანტებში მონაწილეობა. აქვეყნებენ უნივერსიტეტების სიას ამ კუთხით და თსუ ყოველთვის სათავეშია”

[თსუ-ს სტუდენტი, დოქტორანტი]
”მიუხედავად იმისა, რომ თსუ-ს, ამ ეტაპზე, პრობლემები აქვს თუნდაც ინფრასტრუქტურის, მატერიალურ-ტექნიკური ბაზის მიმართულებით და შეიძლება სხვა უსდ-ები უკეთეს რესურსს ფლობდნენ, თავისი მრავალპროფილურობით და ფუნდამენტური მიმართულებებით თსუ- მაინც ინარჩუნებს ლიდერი უნივერსიტეტის პოზიციას.”

[თსუ-ს სტუდენტი, მაგისტრანტი]
”დღემდე აქვს შერჩენილი პრესტიჟი, რადგან თსუ უბრალოდ უნივერსიტეტის გარდა ყოველთვის იყო, კულტურულ–საგანმანათლებლო და ეროვნული ცენტრი. უნივერსიტეტის მონაწილეობა ამა თუ იმ პროცესში ყოველთვის  ძალიან დიდ რაიმეს ნიშნავდა. უნივერსიტეტის გარდა ყოველთვის ჰქონდა და იმედია ექნება სხვა დატვირთვაც” 

[თსუ-ს სტუდენტი, დოქტორანტი]
თუმცა, თსუ-ს ძლიერ მხარეებზე საუბრის პარალელურად მოქმედი სტუდენტები საუბრობდნენ თსუ-ს სუსტ / დასახვეწ მხარეებზეც. კვლევის მონაწილეთა განცხადებით, ამ ეტაპზე, თსუ-ს სტუდენტებს აქვთ დანაკლისი პრაქტიკული ცოდნების მიღების თვალსაზრისით, რაც ერთის მხრივ, გამოვწეულია შესაბამისი მატერიალურ-ტექნიკური ბაზის სიმწირით, ხოლო მეორეს მხრივ, არსებული სასწავლო პროგრამების ზედმეტად თეორიული ხასიათით. თსუ-ს სტუდენტების მოსაზრებით, სწავლების პროცესში სირთულეს ქმის სტუდენტების ჭარბი რაოდენობა. მათი განცხადებით, ხშირია, როდესაც ერთ ლექციაზე 100 და მეტ სტუდენტს უწევს ყოფნა, რაც ძალიან ამცირებს ლექციაში ჩართულობის ხარისხს. გარდა ამისა, კვლევის მონაწილეები ხშირად აკეთებდნენ აქცენტს ადმინისტრაციულ პრობლემებზე, რაც, მათი აზრით,  ძირითადად ადმინისტრაციული კადრების ნაკლებობით და სტუდენტის საკითხებისადმი დაუინტერესებლობით აიხსნება. კვლევის მონაწილეთა განცხადებით, მათ რეფორმების პროცესში მოუწიათ სტუდენტობამ, რის გამოც ხშირად მათგან დამოუკიდებელი მიზეზების გამო სერიოზული პრობლემები ექმნებოდათ სწავლების პროცესში. ყველაზე დიდ დისკომფორტს კი ამ დროს შესაბამისი ინფორმაციის ნაკლებობა, არახელმისაწვდომობა, მოპოვების სირთულე და საკითხში გარკვევის ხანგრძლივი პროცესი უქმნიდათ. თსუ-ს სტუდენტთა განცხადებით, მათთვის გასაგებია, რომ თსუ დიდი ორგანიზმია და რთულია მისი მართვა, მაგრამ, ნებისმიერ შემთხვევაში, საჭიროა ეტაპობრივად ერთი ფანჯრის პრინციპზე გადასვლა, სადაც ყველა სტუდენტს საშუალება ექნება მისთვის საჭირო ინფორმაცია, მომსახურება, ინფორმაცია მომსახურების შესახებ დროში ეფექტურად მიიღოს. 
”მე უფრო მოველოდი პრაქტიკის საშუალებას ბაკალავრიატის დონეზე რომ მქონოდა, მაგრამ ჯერ-ჯერობით ამის პერსპექტივა არ ჩანს ჩემს შემთხვევაში, სულ თეორიაზე ვართ ორიენტირებულები და არა მგონია, ეს კარგი იყოს”

[თსუ-ს სტუდენტი, ბაკალავრიატის II კურსი]

”ვსწავლობ კომპ. მეცნიერებებს, ვარ მომავალი პროგრამისტი, ამ დროს 70%–ს ვსწავლობ მათემატიკას, ხოლო 30%–ს პროგრამების ენებს. პირიქით უნდა იყოს, პრაქტიკა უნდა იყოს უფრო მეტი. თეორია ვიცი მაღალ დონეზე, მათემატიკას რაც შეეხება, მაგრამ მხოლოდ სამი პროგრამის ენა მაქვს გავლილი, ამ დროს უნდა ვწერდე უკვე სერიოზულ პროგრამებს, პრაქტიკაში სუსტები ვართ”
[თსუ-ს სტუდენტი, ბაკალავრიატის IV კურსი]

”ჩემმა მეგობარმა გეოლოგიის სპეციალობა  ისე დაამთავრა, ერთხელ გასვლა არ ჰქონიათ, უბრალოდ ქვებს აჩვენებდნენ და გეოლოგი გახდა იმიტომ, რომ სტენდზე უყურებდა ქვებს, ვთვლი, რომ ეს აბსურდია”

[თსუ-ს სტუდენტი, მაგისტრანტი]
”კიდევ პრობელმაა, რომ ერთად თავს იყრის სტუდენტების დიდი რაოდენობა და 200 ბავშვი ერთად რომ ზის ლექციაზე, ძალიან რთულია ყველას გაააგებინო რამე და სტუდენტები ჩართულნი იყვნენ ლექციის უნდა მოიფიქრონ და შეცვალოს რამე” 

 [თსუ-ს სტუდენტი, ბაკალავრიატის I კურსი]
”მე მეგონა რომ პირველ კურსელებს უფრო გაგვარკვევდნენ, აგვიხსნიდნენ რა და როგორ უნდა გაგვეკეთებინა და მე რომ ნაცნობები არ მყოლოდა უნივერსიტეტში, ალბათ ვერ ავირჩევდი იმ სავალდებულო საგნებს რომლებიც ავირჩიე”
[თსუ-ს სტუდენტი, ბაკალავრიატის I კურსი]

”მე მგონია, რომ კადრების ნაკლებობაც არის. 2 ადამიანი რომ ზის ადმინისტრაციაში და 800 სტუდენტთან უწევს რაღაცეების ახნსა, მათთვისაც რთულია ალბათ მუშაობა”

[თსუ-ს სტუდენტი, ბაკალავრიატის I კურსი]

”ჩემთან ტურიზმის სკოლაში მგონი 600 და 700 ბავშვი სწავლობს და განაწილებულია 3 კაცზე, რიგები დგას და გადატვირთულია ის კაბინეტი და თავისთავად ადამიანი ამხელა წნეხის ქვეშ არის და ძალიან რთულია ეფექტურად იმუშაოს”

[თსუ-ს სტუდენტი, ბაკალავრიატის II კურსი]

”ზოგჯერ მგონია რომ ან კომპეტენცია არ ჰყფონით, ან უბრალოდ არ ინტერესდებიან ბოლომდე შენი პრობლემით. ერთი ოთახიდან მეორეში გაგზავნიან, მერე ისევ პირველში და არ ფიქრობენ, რომ საქმე სწრაფად არის მოსაგვარებელი და შეიძლება პრობლემები შეექმნას სტუდენტს”

[თსუ-ს სტუდენტი, ბაკალავრიატის I კურსი]
”ჩემთანაც ესეა, მაგალითად სამდივნოში რომ მივდივარ და რაღაცას რომ ვეკითხები არ მპასუხობენ, სადღაც სხვაგან მიშვებენ, იქიდან კიდე სხვაგან გამიშვებენ და კონკრეტულად არავინ არ მპასუხობს”

[თსუ-ს სტუდენტი, ბაკალავრიატის III კურსი]

”უნივერსიტეტი იმის მაგივრად რომ ზრუნავდეს კურსდამთავრებულის დასაქმებაზე, ჩემს შემთხვევაში პირიქით ხდება. ისეთი ცხრილი გვაქვს მაგისტრატურაში, რომ ძალიან ცუდ სიტუაციაში ვარ. ვერაფრით ვერ ვუთავსებ სამსახრს, არა და თუ არ ვიმუშავებ, მაგისტრატურის სწავლების ფული როგორ გადავიხადო ყველაფერს სხვას რომ თავი დავანებოთ”

[თსუ-ს სტუდენტი, მაგისტრანტი]

”აუცილებლად ამ ყველაფრის სისტემატიზაცია უნდა მოხდეს. აუცილებლად უნდა მოგვარდეს კომპიუტერს პრობლემა იმ ქალბატონთან, რომელიც დოქტორანტების საბუთებს ღებულობს. მგონი პირველი პერსონალური კომპიუტერი რომ გამოვიდა, ის უდგას. რა თქმა უნდა ეს კომპიუტერი სულ დაკიდებულია. ტექნიკური ბაზა აქვთ გასაუნჯობესებელი. საიტის პრობლემაც არის. მუდმივად უნდა ახლდებოდეს ინფორმაცია და ძველი იშლებოდეს”

[თსუ-ს სტუდენტი, დოქტორანტი]

”საბუთების შეტანისას 2 კორპუსს შორისაც კი ჭირდა კომუნიკაცია. მომარბენინეს ყველა არსებული კორპუსი. ხომ შეიძლება ერთი ფანჯრის პრინციპი იყოს, სადაც ყველა საბუთს შეიტან”

[თსუ-ს სტუდენტი, დოქტორანტი]

მაგისტრანტების და დოქტორანტების ჯგუფზე გამოიკვეთა სწავლების ამ საფეხურის სტუდენტების გამოცდილებით განპირობებებული კონკრეტული პრობლემები. მაგსიტრანტების განცხადებით, სწავლების ამ საფეხურზე ზოგჯერ ისე ხდება, რომ დიდი დოზით უწევთ ბაკალავრიატში გავლილი მასალის თავიდან გავლა,  რაც მათ აზრით, ძირითადად მაგისტრატურის ერთ ჯგუფში განსხვავებული საბაზისო განათლების მქონე მაგისტრანტების არსებობით არის გამოწვეული, ზოგჯერ კი კურსის გაუმართაობით. ასევე პრობლემას წარმოადგენს დასაქმებული მაგისტრანტებისთვის სამუშაო და სალექციო გრაფიკის ერთმანეთთან შეთავსება. 

დოქტორანტების ჯგუფზე კი განსაკურთრებული უკმაყოფილება გამოითქვა იმასთან დაკავშირებით, რომ ფაკულტეტების მიხედვით დოქტურანტურის სწავლების წლიური საფასური განსხვავდება და ძალზედ მნიშვნელოვნად. საგულისხმოა, რომ კვლევის მონაწილე დოქტორანტები არანაირ ოფიციალურ ინფორმაციას ამ საკითხთან  დაკავშირებით არ ფლობენ და აღნიშნულ ფაქტს ცალკეული ადამიანების პიროვნულ გადაწყვეტილებად მიიჩნევენ.  
”ჩემს სამაგისტრო პროგრამას ქვია მედია და ახალი ტექნოლოგიები, მე ჩავაბარე იმიტომ და მე ასე  მესმის, მაგისტრატურაში როცა აბარებ გინდა რომ ამ პროფილით გაიღრმავო ცოდნა. ჩემს სამაგისტრო პროგრამაში ერთ ორ საგანს ვიტყვი რომელიც ადეკვატური იყო მედია და ახალი ტექნოლოგიების სახელისთვის,  დანარჩენი იმდენად უინტერესოა რომ შეიძლება გავგიჟდე, ზუსტად იგივეა რაც პირველ კურსზე როგორ უნდა დაწერო სტატია, ეს არის კამერა, ეს არის მიკროფონი, თითქმის იგივეა. თვითონ ლექტორები ძალიან კვალიფიციურები არიან, მაგრამ საგანებს უკითხავენ იგივეს.  
[თსუ-ს სტუდენტი, მაგისტრანტი]
”მეც ბევრი რაღაცის გავლა მიწევს, რაც ბაკალავრიატში გავიარეთ და დიდად არ მომწონს ეს ამბავი. მაგრამ მგონი პრობლემა იმაშია, რომ ერთ ლექციაზე  ვართ ხალხი, რომლებსაც აბსოლიტურად სხვადასხვა ბაზა გვქონდა ბაკალავრიატის მიხედვით და ამიტომ უწევთ მგონი ლექტორებს იმ რაღაცეების თავიდან გავლა, რაც აუცილებელია, რომ ამ მიმართულებით დიპლომი გქონდეს”

[თსუ-ს სტუდენტი, მაგისტრანტი]
”მე ვერაფერით ვერ ვუთავსებ ჩემს სამს-ს და მაგისტრატურას. მგონია, რომ უნივერსიტეტი ამას უნდა ითვალისწინებდეს. ყველამ იცის რა რთულია სამს-ის შოვნა და ალბათ მაქსიმალურად უნდა იყოს ლექციები ისე მორგებული, რომ ვინს მუშაობს, პრობლემები არ შეექმნას, ან რაიმე შეღავათები არსებობდეს მათთვის”

[თსუ-ს სტუდენტი, მაგისტრანტი]
”როცა სწავლის გადასახადი შემქონდა გავარკვიე, რომ მე წელიწადში ვიხდი 2225 ლარს, ვიღაცეები 300 ლარს იხდიან, ვიღაცეები 500. ფასების ასეთი გრადაცია არანაირ სისტემაში და ლოგიკაში არ ჯდება. არაფორმალურად მითხრეს რომ ამას ფაკულტეტები წყვეტენ, ასე ნამდვილად არ შეიძლება”

[თსუ-ს სტუდენტი, დოქტორანტი]

3.6. თსუ-ს ბრენდ ატრიბუტიკის ტესტირება


3.6.1. თსუ-ს არსებული ლოგოს და საკომუნიკაციო ფერის ტესტირება

სპონტანური რეაქციები და თავისუფალი ასოციაცები:

თსუ-ს სტუდენტთა ყველა ჯგუფს ახსოვდა თსუ-ს არსებულო ლოგო და სპონტანურად ახსენდებოდათ ლოგოს მთავარი ფიგურები ირემი და მისი ნუკრი, რაც ასოიცაციურად მომავალი თაობის აღზრდასთან, ცოდნის გადაცემასთან, მზრუნველობასთან და დაცულობასთან ასოცირდება. 
აღქმული ძირითადი იდეა და ბრენდთან (თსუ-სთან) შესაბამისობა:

თსუ-ს ლოგოს მთავარ გზავნილად თსუ-ს სტუდენტებისთვის მომავალ თაობაზე ზრუნვა, მისი აღზრდის და განათლების მიცემის ფუნქცია მოიაზრება. კვლევის მონაწილეებისთვის თბილისის სახელმწიფო უნივერსიტეტის ლოგოს გრაფიკული გამოსახულება (ორნამენტები, ჩუქურთმები, ისტორიული გრავიუერბი და დეტალები) ნათლად წარმოაჩენს, რომ ამ ლოგოს მქონე უსდ დიდი ისტორიული ტრადიციების მქონე უნივერსიტეტია. 
”დედა, ცოდნის დედა, პირველი უნივერსიტეტი იყო და უმაღლესი განათლების დედაა საქართველოში”

[თსუ-ს სტუდენტი, ბაკალავრიატის II კურსი]

”რომ ვუყურებ და დავუკვირდე ირემი შეიძლება როგორც უნივერსიტეტი წარმოიდგინო, შველი იკვებება და შენც იკვებები ამ განათლებით ანუ იღებ ცოდნას და იზრდები ამით”

[თსუ-ს სტუდენტი, ბაკალავრიატის III კურსი]

”რაღაცნაირი გერბივით ლოგოა, თან მგონია, რომ გარშემო ორნამენტები რაღაც ტრადიციებთან, ქართულ კულტურასთან არის დაკავშირებული და შეეფერება პირველ ქართულ უნივერსიტეტს. არა მგონია, თსუ-ს რაღაც თანამედროვე ლოგო მოუხდეს”

[თსუ-ს სტუდენტი, მაგისტრანტი]

ლოგოსთან დაკავშირებული პრეფერენციები:

ჯგუფური დისკუსიები მონაწილენი ერთმნიშვნელოვნად ეწინააღმდეგებიან თსუ-ს არსებული ლოგოს შეცვლას. მათ აღქმაში წარმოდგენილი ლოგო თსუ-ს ისტორიის ნაწილია, მის ტრადიციულობასა და დიდ კულტურაზე მიუთითებს და შესაბამისად, ნათლად გამოხატავს, რომ თსუ არ არის ერთი, რიგითი უსდ, რომ მას პირველი ქართული უნივერსიტეტის, ეროვნული ფასეულობების მატარებლის და მომავალი თაობების აღზრდის ფუნქცია აქვს. თუმცა ცალკეულ შემთხვევებში, გამოითქმებოდა მოსაზრებები, რომ არსებული ლოგო ორნამენტებით საკმაოდ დატვირთულია, რაც შესაძლოა რთულად აღქმადი იყოს საზოგადოების განსხვავებული სეგმენტებისთვის. ამ მოსაზრების მქონეთა განცხადებით, სასურველია, რომ შეძლებისდაგვარად გამარტივდეს არსებული ლოგო (შემცირდეს ორნამენტების ნაწილი), თუმცა აუცილებალად უცვლელი უნდა დარჩეს ლოგოს მთავარი ელემენტები - ირემი და მისი ნუკრი. 
“ბევრი ისეთი რამაა, რომ ცალ–ცალკე რომ დააკვირდე, ვერ გაიგებ. აღქმისთვისაც ცოტა რთულია, კარგია ცოტას თუ გაამარტივებენ”

[თსუ-ს სტუდენტი, ბაკალავრიატის IV კურსი]

”არა, ნამდვილად არ უნდა შეიცვალოს. იმიტომ რომ ეტყობა, რომ ძველი, გამოცდილი უნივერსიტეტის ლოგოა. ისედაც უნივერსიტეტმა რომ ლოგო შეცვალოს, მე დამრჩება აღქმა, რომ უარს ამბობს ტრადიციებზე და წარსულზე, რაც ნამდვილად არ იქნება სწორი”

[თსუ-ს სტუდენტი, მაგისტრანტი]

”სიმბოლოების უმეტესი ნაწილი ვერ გავიგე, რთულია და არაააღქმადი, ალბათ ცოტა გამარტივება კარგი იქნებოდა”

[თსუ-ს სტუდენტი, ბაკალავრიატის III კურსი]

 საკომუნიკაციო ფერის შეფასება:
თსუ-ს საკომუნიკაციო ფერი კვლევის მონაწილეებში სიმშვიდის, სოლიდურობის, დახვეწილობის, სტაბილურობის განცდას ტოვებს. თავად ლურჯი ტონი არაპრეტენზიულ, ნაკლებად გამაღიზიანებელ ფერად აღიქმება და მიიჩნევა, რომ სასწავლო დაწესებულებისთვის შესაფერისია. ლურჯის თეთრთან კომბინაცია კი სიმშვიდის და ნათელის კომბინაციად იქნა აღქმული, რაც უსდ-თვის რელევანტურია. თუმცა საგულისხმოა, რომ ცალკეული სტუდენტების აზრით, თსუ-ს ამჟამინდელი საკომუნიკაციო ფერი ზედმეტად მუქია და აღქმისთვის უკეთესი იქნებოდა თუ ტონი გაღიავდებოდა.   

”ნეიტრალური, მშვიდი ფერია. მე პირადად მომწონს, შეეფერება უნივერსიტეტს”

[თსუ-ს სტუდენტი, ბაკალავრიატის I კურსი]

”თეთრი და ლურჯი სიმშვიდის ემოციას იწვევს მართლა, მყვირალა არ არის, უფრო ჰარმონიულია და პოზიტიურად განგაწყობს”

[თსუ-ს სტუდენტი, ბაკალავრიატის III კურსი]

”სტაბილურობის და გაწონასწორებულობის განცდას ტოვებს. შეიძლება ცოტა არა ამბიციური ფერია, მაგრამ თსუ-ს მგონი არც მოუხდებოდა ძალიან მყვირალა ფერი”

[თსუ-ს სტუდენტი, ბაკალავრიატის IV კურსი]

”ლურჯი, ცისფერი - სიწმინდის, განათლებულობის ასოციაციებს იწვევს, კარგი იქნება თუ ცოტა გაღიავდებოდა”

[თსუ-ს სტუდენტი, მაგისტრანტი]

4. კვლევის დიზაინი 
4.1. კვლევის მიზნები და ამოცანები

,

კვლევის მიზანს წარმოადგენდა  ივ. ჯავახიშვილის სახელობის თბილისის სახელმწიფო  უნივერსიტეტის ამჟამინდელი პოზიციის/მისი იმიჯის შესწავლა კონკრეტულ სამიზნე ჯგუფში, რომელსაც წარმოადგენდნენ თსუ-ს ამჟამინდელი სტუდენტები.

კვლევის დიზაინზე მუშაობისას განისაზღვრა წარმოდგენილი კვლევითი კომპონენტის მიზნები და ამოცანები:
· თსუ-ს სტუდენტების მიერ უმაღლესი განათლებისა და უმაღლესი სასწავლო დაწესებულებების ზოგადი აღქმა 

· მათ აღქმებსა და დამოკიდებულებებში განსხვავების დადგენა სახელმწიფო და კერძო უმაღლეს სასწავლო დაწესებულებებს შორის 

· უმაღლესი სასწავლო დაწესებულების შერჩევის კრიტერიუმების იდენტიფიცირება

· თსუ-სა და მისი  კონკურენტი უმაღლესი სასწავლებლების იმიჯის ანალიზი 

· თსუ-ს სტუდენტების არსებული გამოცდილების ანალიზი; თსუ-ს უპირატესობების და ნაკლოვანებების იდენტიფიცირება სხვა უმაღლეს სასწავლო დაწესებულებებთან მიმართებაში

· თსუ-ს სამომავლო განვითარებასთან დაკავშირებული პრეფერენციების იდენტიფიცირება

4.2. კვლევის მეთოდოლოგია


კვლევის მეთოდი

კვლევის ფარგლებში კონკრეტული სეგმენტის (თსუ-ს სტუდენტები) შესწავლა განხორციელდა როგორც თვისებრივი, ასევე რაოდენობრივი კვლევის მეთოდების საშუალებით. 

კომპონენტის მეთოდის აღწერა: კვლევის თვისებრივ ნაწილში მოხდა ფოკუსური ჯგუფური დისკუსიის ტექნიკის გამოყენება. 

მარკეტინგულ და სოციალურ კვლევების სფეროში დამკვიდრებული ტრადიციის თანახმად  თვისებრივი კვლევა მიზნად ისახავს საკვლევი საკითხის სიღრმისეულ შესწავლას - კვლევის რესპონდენტების დამოკიდებულებების, მოტივაციებისა თუ პრეფერენციების სიღრმისეულ კვლევას. რაოდენობრივი კვლევის მეთოდებისგან განსხვავებით, თვისებრივი კვლევის შედეგად მიღებული მონაცემები არ ექვემდებარება სტატისტიკურ დამუშავებას და მისი შედეგები არ არის რეპრეზენტატული, თუმცა თვისებრივი კვლევის მეთოდოლოგია შესაძლებელს ხდის საკვლევი საკითხის შესახებ სიღრმისეული ინფორმაციის მოპოვებას.  

ფოკუსური ჯგუფური დისკუსია თვისებრივი კვლევის ერთ-ერთ ტექნიკას წარმოადგენს და გულისხმობს მოდერატორისა და კონკრეტული სამიზნე სეგმენტის წარმომადგენლების დისკუსიას  საკვლევი თემის გარშემო. მოდერატორი ხელმძღვანელობს ფოკუსური ჯგუფის  გაიდით, რომელშიც კვლევისთვის საინტერესო  და რელევანტური საკითხებია თავმოყრილი. 

ფოკუსური ჯგუფური დისკუსიის ტექნიკის უპირატესობას მაქსიმალურად მრავალფეროვანი  მოსაზრებების და სიღრმისეული დამოკიდებულებების გამოვლენის საშუალება წარმოადგენს.  ფოკუს ჯგუფზე ვლინდება როგორც რაციონალური, ისე ემოციონალური დამოკიდებულებები. 

კვლევის სამიზნე სეგმენტი და რესპონდენტების შერჩევა

თსუ-ს სტუდენტების კვლევის თვისებრივი კომპონენტის ფარგლებში ჩატარდა 5 ფოკუსური ჯგუფი, თითოეული ჯგუფი შედგებოდა 8-9 რესპონდენტისგან:

ჯგუფი 1 - თსუ-ს I კურსელი ბაკალავრები

ჯგუფი 2 - თსუ-ს II და III კურსელი ბაკალავრები

ჯგუფი 3 - თსუ-ს IV კურსის ბაკალავრები

ჯგუფი 4 - თსუ-ს მაგისტრანტები

ჯგუფი 5 - თსუ-ს დოქტორანტები

თითოეულ ჯგუფში წარმოდგენილნი იყვნენ ყველა ფაკუტლეტის მინიმუმ ერთი სტუდენტი, ასევე თსუ-ში მობილობით გადმოსული სტუდენტები და ეროვნული უმიცირესობის წარმომადგენლები.

ფოკუსური ჯგუფების რესპონდენტების შერჩევა წინასწარ განსაზღვრული პარამეტრების მიხედვით მოხდა სტუდენტთა ერთიანი ბაზიდან შემთხვევითად.  


ჯგუფური დისკუსიები ჩატარდა ეისითის ოფისში 21 ნოემბრიდან 29 ნოემბრის ჩათვლით. 

კვლევის თვისებრივი კომპონენტის 


ანგარიში


ვერსია:1.0








მომზადებულია: თბილისის სახელმწიფო უნივერსიტეტისთვის





სექტემბერი - დეკემბერი,  2011


თბილისი, საქართველო








ივანე ჯავახიშვილის სახელობის თბილისის სახელმწიფო უნივერსიტეტის ბრენდის იმიჯისა და გამოცდილების კვლევა


თსუ-ს სტუდენტების კვლევა





































































































































































































































































































პერსონიფიცირებული საქართველოს ტექნიკური უნივერსიტეტი


მამაკაცი


40-50 წლის


უფრო ასაკიანად გამოიყურება, ვიდრე რეალურად არის


მოუვლელი


წარუმატებელი


ცუდად გამოიყურება, ცუდად აცვია, ხშირად სვამს


არ აინტერესებს მის გარშემო რა ხდება - არ აქვს დროის აღქმა


საშუალოზე დაბალი სოციალური ფენის წარმომადგენელი


მატყუარა


არ ზრუნავს მომავალზე, მხოლოდ დღევანდელი დღით ცხოვრობს


ბევრად უკეთესად ცხოვრობდა წარსულში


აქვს განსაკუთრებული უნარები, თუმცა ნაკლებად იყენებს













































































































































































































































































































































































პერსონიფიცირებული თსუ


მამაკაცი


გამოცდილი


ასაკიანი (მინიმუმ 55, მაქსიმუმ 80-90 წლის, ძირითადად 70-80 წლის)


ინტელიგენტი


კარგი ოჯახის შვილი


განათლებული


პატივსაცემი, ყველა იცნობს


ძველმოდურად ჩაცმული


რეალობას მოწყვეტილი (მიწაზე მყარად ვეღარ დგას)


მასშტაბური


ცოტა მოუქნელი, უჭირს კოორდინაცია


საშუალო ფენის წარმომადგენელი


უჭირს გადამწყვეტი ნაბიჯების გადადგმა, ზოგჯერ დამოკიდებულია სხვაზე


ასაკოვანი პროფესორი, რომელიც დაგარიგებს, ბევრს გასწავლის, მაგრამ პრაქტიკულ რჩევებს ვერ მოგცემს


ადამიანების მოყვარული, ჰუმანისტი








































































































































































































































































































სახელმწიფო უნივერსიტეტი:


პირველადი ასოციაციები/შეფასებები: 


სტაბილურობა


გამოცდილება


ხელმისწავდომობა (ფინანსური თვალსაზრისით)


საერთაშორისო აღიარება


კვლიფიციური აკადემიური პერსონალი





კერძო უნივერსიტეტი:


პირველადი ასოციაციები/შეფასებები: 


პრესტიჟული


მაღალი გადასახადი / ძალიან ძვირი


სწავლების მაღალი დონე


პრაქტიკულ ცოდნის მიცემაზე ორიენტირებული


შრომის ბაზრის მოთხოვნებს მორგებული / დასაქმების გარანტია /სამუშაოს შოვნის მაღალი შანსი


წარმატებული კარიერა


კარგი ინფრასტრუქტურა, მატერიალურ-ტექნიკური ბაზა


მოქნილი სტურქტურა, ორიენტირებული სტუდენტზე


კარგად ”გაფიარებული”














































































































თავისუფალი ასოციაცები:


�





დედა-შვილობა


თბილი გარემო


სიმშვიდე


ოჯახი, აღზრდა


ცოდნის გადაცემა


ზრუნვა მომავალ თაობაზე


თაობების აღზრდა


დაცულობის განცდა




































































პერსონიფიცირებული თავისუფალი უნივერსიტეტი


მამაკაცი


23-30 წლის


წარმატებული


პროფესიონალი


ბიზნესმენი


გადაწყვეტილების მიმღები ტიპი


ამბიციური


სამართლიანი


მაღალი სოციალური ფენის წარმომადგენელი


მდიდარი მამიკოს შვილი


პრაგმატული, რაციონალური


მიზანდასახული


აქვს კარგი სოციალური კონტაქტები


თანამედროვე


ყოველთვის გემოვნებით აცვია, მხოლოდ ბრენდბს ხმარობს


ცოტა ზემოდან გიყურებს





























































































































































































































პერსონიფიცირებული ილიას უნივერსიტეტი


მამაკაცი


20-35 წლის


ამბიციური


აგრესიული


მედროვე


განვითარებაზე  და გაზრდაზე ორიენტირებული


კომუნიკაბელური


თანამედროვე


კარგი მენეჯერი


ეხერხება საკუთარი თავის წარმოჩენა , ხშირად გადამეტებულადაც - ’უფრო მეტს ლაპარაკობს, ვიდრე რეალურად არის გამკეთებელი’


ცოტა უხეში


ზოგჯერ მიმბაძველი






































































































































� პროექციული ტექნიკის მიზანია გამოავლინოს კვლევის ობიექტის სიღრმისეული მახასიათებლები, რომელთა გამოხატვასაც რესპონდენტები ვერ ახერხებენ ობიექტის სპეციფიკურობის ან გარკვეული თემებისთვის შეგნებულად თავის არიდების გამო. რესპონდენტები კვლევის ობიექტს ახასიათებენ ადამიანისთვის (პერსონიფიკაციის შემთხვევაში) დამახასიათებელი შესაძლო თბისებებით, რაც შემდეგ საიმიჯო პარამეტრებად ტრანსფორმირდება.

